
በሚቀጥሉት ስድስት ... ወደ ገጽ 6 ዞሯል የኢፕድ ተቋማዊ  ... ወደ ገጽ 6 ዞሯል

ሞገስ ጸጋዬ 

አዲስ አበባ፡- የአፍሪካ ኅብረት  የመሪዎች ጉባኤ 
የኢትዮጵያን ገጽታ የሚገነባና ኢኮኖሚያዊ ጥቅምን 
የሚያስገኝ እንዲሁም የአዲስ አበባ ከተማን የአፍሪካ 

ጉባዔው የአገሪቱን ገጽታ 
በመገንባት ኢኮኖሚያዊ ጥቅምን 

ለማስገኘት ትልቅ ፋይዳ አለው
- 36ኛውን የአፍሪካ ኅብረት የመሪዎች ጉባዔ 

ለማስተናገድ ዝግጅት እየተደረገ ነው

ወርቁ ማሩ

ጎንደር፡- በሚቀጥሉት ስድስት ወራት በተለያዩ 
ችግሮች ሥራ አቁመው የነበሩ 179 ኢንዱስትሪዎችን 
ወደሥራ በማስገባት ዘርፉ የሚጠበቅበትን ስኬት 
እንዲያመጣ በትኩረት እንደሚሠራ የኢንዱስትሪ 
ሚኒስቴር አስታወቀ፡፡ ሚኒስቴሩ ከክልልና ከተማ 
አስተዳደር  ኢንዱስትሪ ቢሮዎች እና ከተጠሪ ተቋማት 
ጋር በቀጣዮቹ ስድስት ወራት ትኩረት በሚደረግባቸው 
ዋና ዋና ጉዳዮች ላይ የጋራ አቅጣጫ በማስቀመጥ 
ወደሥራ ገብቷል፡፡

የኢንዱስትሪ ሚኒስቴር ሰሞኑን በጎንደር ከተማ 
ለሁለት ቀናት ባካሄደው የውይይት መድረክ ማጠቃለያ 
ላይ ሚኒስትሩ አቶ መላኩ አለበል እንደተናገሩት፣ ባለፉት 
ስድስት ወራት በብዙ ፈተናዎች ውስጥ ተቋሙ 

በሚቀጥሉት ስድስት ወራት 
ሥራ አቁመው የነበሩ 179 
ኢንዱስትሪዎች ወደሥራ 

ይገባሉ
- በመጪው  ሚያዝያ ወር የኢንዱስትሪዎች 

ኤግዚቢሽን በአዲስ አበባ ይካሄዳል

ጉባዔው የአገሪቱን ... ወደ ገጽ 6 ዞሯል

ሄርሞን ፍቃዱ

አዲስ አበባ፡- የኢትዮጵያ ፕሬስ ድርጅት 
ሪፎርም ሰው ላይ የተሠራ በመሆኑ ተጨባጭ ለውጥ 
ማስመዝገቡን የኢፌዴሪ የሕዝብ ተወካዮች ምክር ቤት 
የዴሞክራሲ ጉዳዮች ቋሚ ኮሚቴ ገለጸ፡፡ ተቋማዊ 
ለውጡን በመስክ ጉብኝት ማየታቸው የለውጥ ሂደቱን 
ለመረዳት እንዳስቻላቸው የቋሚ ኮሚቴው አባላት 

የኢፕድ ተቋማዊ ሪፎርም ሰው ላይ የተሠራ በመሆኑ 
ተጨባጭ ለውጥ አስመዝግቧል  

- በሕዝብ ተወካዮች ምክር ቤት የዴሞክራሲ ጉዳዮች ቋሚ ኮሚቴ

«አስከፊውን ምዕራፍ ዘግተን ወደ እድገት ለመሻገር 
ሁላችንም በጋራ መቆም አለብን»

- ፕሬዚዳንት ሳህለወርቅ ዘውዴ
ፋንታነሽ ክንዴ

አዲስ አበባ፡- እንደ አገር ያሳለፍነውን አስከፊውን 
ምዕራፍ ዘግተን ወደ እድገት ለመሻገር የሁሉንም በጋራ 
መቆም እንደሚጠይቅ የኢፌዴሪ ፕሬዚዳንት ሳህለወርቅ 
ዘውዴ ገለጹ። 

ፕሬዚዳንቷ ትናንት ለዳያስፖራ አደረጃጀቶች 
በተሰጠው የእውቅና መርሃግብር ላይ  እንደተናገሩት፤ 
ባለፉት ዓመታት ያጋጠመንን ችግር ለመሻገር ብዙዎች ዋጋ 
ከፍለዋል፡፡  እንደ አገር ያሳለፍነውን አስከፊውን ምዕራፍ 
ዘግተን ወደ እድገት ለመሻገር አሁንም የሁላችንንም በጋራ 
መቆም ይጠይቃል ብለዋል፡፡

ባለፉት ዓመታት በነበረው ችግር በጦር ሜዳ 
ከመሰለፍ ጀምሮ በየዘርፉ አገርን ለመደገፍ ብዙዎች 
መትጋታቸውን አስታውሰው፤ ዳያስፖራዎችም በዓለም 
ፊት ቆመው በመሟገት፣ በመደገፍና በሌሎችም መስኮች 
ትልቅ አስተዋጽኦ አበርክተዋል ብለዋል። 

እንደ አገር አሁንም በርካታ የቤት ሥራዎች 
መኖራቸውን ያስታወሱት ፕሬዚዳንቷ፤ አስከፊውን 

ምዕራፍ በዘላቂነት ዘግተን ኢትዮጵያን የሚመጥናት 
ቦታ ላይ ለማስቀመጥ ዳያስፖራዎችን ጨምሮ የሁሉንም 
ኢትዮጵያውያን  በጋራ መቆም ይጠይቃል ብለዋል። 

እውቅና ጤናማ ፉክክር በመፍጠር የበለጠ ሥራ 
እንዲሠራ የሚያበረታታ ነው ያሉት ፕሬዚዳንቷ፤  

“አስከፊውን ምዕራፍ  ... ወደ ገጽ 6 ዞሯል

ስድስት ሚሊዮን ወጣቶች 
የሚሳተፉበት የብልጽግና 
ወጣቶች ሊግ ጉባኤ ዛሬ 

ይጀመራል

ገልጸዋል፡፡ 
በሕዝብ ተወካዮች ምክር ቤት የዴሞክራሲ  

ጉዳዮች ቋሚ ኮሚቴ አባላት ትናንት የኢትዮጵያ ፕሬስ 
ድርጅትን አጠቃላይ ተቋማዊ የሪፎርም ሥራ ከጎበኙ 
በኋላ የኮሚቴው ሰብሳቢ የተከበሩ  አቶ እውነቱ አለነ 
እንደተናገሩት፤ ድርጅቱ  ያደረገው ተቋማዊ ሪፎርም ሰው 
ተኮር በመሆኑ የሠራተኞች  ትጋት፣ ቁርጠኝነት እና የሥራ 

ቃልኪዳን አሳዬ

አዲስ አበባ፦ በአዲስ አበባ የሲሚንቶ ዋጋ ንረትን 
ለመግታት አዲስ የዋጋ ተመን ይፋ ማድረጉን የኢትዮጵያ 
የሲሚንቶ አምራቾች ማህበር አስታወቀ።

የሲሚንቶ ፋብሪካ ባለቤቶች የሲሚንቶ ስርጭትን 
ለመቆጣጠር በወጣው መመሪያ መሠረት የተመረጡ 
አከፋፋዮችና ቸርቻሪዎችን እንዲሁም አዲስ አበባ 
ከተማን ጨምሮ በየከተሞቹ የተወሰነውን የሲሚንቶ 
መሸጫ ዋጋ አስመልክቶ በትናንትናው ዕለት የሲሚንቶ 
አምራቾች ማህበር  ጋዜጣዊ መግለጫ ሰጥቷል፡፡

የማህበሩ ቦርድ ሰብሳቢ አቶ አዱኛ በቀለ 
እንደገለጹት፣ በአዲስ አበባ ከተማ ከሚቀጥለው ሳምንት 
ጀምሮ ተግባራዊ የሚሆን ማንኛውም የሲሚንቶ ምርት ከ1 
ሺህ 200 ብር በታች የሚሸጥ ይሆናል፡፡

በዚሁ መሠረት ዳንጎቴ ሲሚንቶ 1 ሺህ 106 ብር ከ85 
ሳንቲም፣ ደርባ ሲሚንቶ 1 ሺህ 67 ብር ከ33 ሳንቲም፣ 
ካፒታል ሲሚንቶ 1 ሺህ 52 ብር ከ25 ሳንቲም እና ኩዩ 
ሲሚንቶ 1 ሺህ 65 ብር ከ25 ሳንቲም መሸጫ ዋጋ በኩንታል 
እንደተተመነላቸው የቦርድ ሰብሳቢው ገልጸዋል።

ከሲሚንቶ ዋጋ ቁጥጥርና ሽያጭ ጋር በተያያዘ 
የኢትዮጵያ ሲሚንቶ አምራቾች ማህበር አዲሱ መመሪያ 
ከወጣ በኋላ አቅርቦቱ እንደልብ ባይሆንም በገበያው 
ላይ በስርጭት መጠነኛ መሻሻል መታየቱን ያነሱት አቶ 
አዱኛ፤ ያንን መነሻ በማድረግ በአዲሱ መመሪያ መሠረት 
ከሚቀጥለው ሳምንት ጀምሮ ሲሚንቶ የማከፋፈል  ሥራ 
ይጀመራል ብለዋል፡፡

የመንግሥት የተለያዩ ግዙፍ ፕሮጀክቶችና 
የኢንቨስትመንት ግንባታዎችን ለሚያከናውኑ አካላትም 
ከፋብሪካዎች በቀጥታ ምርት የሚገዙበት መንገድ 

መመቻቸቱን የተጠቆሙት ሰብሳቢው፤  የዋጋ ተመኑ 
ያስፈለገበት ምክንያት በየጊዜው እየጨመረ የመጣውን 
የሲሚንቶ ዋጋ ለማስተካከልና ወጥ የሆነ የንግድ ሥርዓት 
ለመዘርጋት መሆኑንም አብራርተዋል።

የእያንዳንዱ ምርት ዋጋ የተለያየበት ምክንያት 
ለምርቱ የሚጠቀሙበት ግብዓት የተለያየ በመሆኑ 
እንደሆነ ጠቁመው፤ የሲሚንቶ አቅርቦት ችግርን ለመቅረፍ 
በዓመት ከ 6 ሚሊዮን ቶን በላይ እየተመረተ በገበያ ላይ 
እንደሚገኝም በመግለጫው ተናግረዋል፡፡

ከአዲስ አበባ ውጭ በሚገኙ ዞኖችና ክልል ከተሞች 
በሚኖረው የሲሚንቶ የዋጋ ተመን ላይ ሰፊ ጥናትና 
ውይይት እየተደረገባቸው መሆኑን የገለጹት አቶ አዱኛ፤  
በቅርቡ ተመኑ ይፋ እንደሚደረግና ለውጦች ሲኖሩ 
ደግሞ ማህበሩ የተለያዩ የሚዲያ አማራጮችን በመጠቀም 
ለሕዝብ ይፋ እንደሚያደርግ አመልክተዋል፡፡

በአዲስ አበባ 
አዲስ የሲሚንቶ ዋጋ ተመን ይፋ ተደረገ

ማህሌት ብዙነህ

አዲስ አበባ፡- በመጪዎቹ ሦስት አመታት ሰባ 
ሚሊዮን ዜጎችን የዲጂታል መታወቂያ አገልግሎት 
ተጠቃሚ ለማድረግ እየሠራ መሆኑን በጠቅላይ 
ሚኒስትር ጽሕፈት ቤት የብሔራዊ መታወቂያ 
ፕሮግራም አስታወቀ፡፡

አገልግሎቱ የነዋሪዎችን ትክክለኛ ማንነት እና መረጃ  
በአስተማማኝ ሁኔታ ለማረጋገጥ የሚረዳ አዲስ ሥርዓት 
እንደሆነ ፕሮግራሙ ገለጸ፡፡

የብሔራዊ መታወቂያ ፕሮግራም የምዝገባ 
ዳይሬክተር አቶ ሄኖክ ጥላሁን ለኢትዮጵያ ፕሬስ 
ድርጅት እንደገለጹት፤ ይህ ፕሮግራም የማይለወጡ 
ብለን የምንላቸውን የጣት አሻራ፣ የአይን ብሌን እና የፊት 
የገጽታ ምስል እንዲሁም መሠረታዊ ከሆነው የግለሰብ  
ስም፣ ጾታ፣ አድራሻ፣ ዕድሜ፣ ዜግነት መረጃዎች ጋር 
በማጣመር አስተማማኝ በሆነ መልኩ አንዱ ከሌላው 
የሚለይባቸውን ማንነት የማረጋገጥ ሥራ መሠራት 
የሚያስችል ነው፡፡

መታወቂያው ሙሉ ለሙሉ ዲጂታል እና ያለካርድ 
የመለያ ቁጥር ብቻ በመያዝ ማንኛውንም አገልግሎት 
መጠቀም የሚያስችል ሲሆን ካርድ ለሚፈልጉም 
መስጠት እንደተጨማሪ ሥራ እየተሠራ ነው፡፡ እስካሁን 
ከ1 ሚሊዮን በላይ ሰዎች በተለያዩ ዓይነት መንገዶች 
መዝግበናል ሲሉም አቶ ሄኖክ ገልጸዋል፡፡

አቶ ሄኖክ በዋናነት ከብሔራዊ ባንክ ጀምሮ 
በፋይናንስ ሴክተሮች ፣ትምህርት ሚኒስቴር፣ኢትዮ 
ቴሌኮም፣ ገቢዎች ሚኒስቴር፣ ጤና ተቋማት ፣ዓለም 
አቀፍ ተቋማት እንዲሁም መንግሥታዊ እና መንግሥታዊ 
ያልሆኑ ድርጅቶች ጋር በአጋርነት እየሠሩ እንደሆነ 
ተናግረዋል፡፡ 

እንደ ዳይሬክተሩ ገለጻ አንድ ሰው አንድ የመለያ 
ቁጥር ብቻ  የሚኖረው ሲሆን፣ አገልግሎቱን በአገር 
ውስጥ ካሉ ዜጎች በተጨማሪ በሕጋዊነት ለሚኖሩ 
ነዋሪዎች በሙሉ ሕጋዊ የሆነ ማንነትን የሚገልጽ መረጃ 
በመያዝ ካልሆነም አገልግሎቱን በሚጠቀም ሰው  
በምስክርነት መጠቀም ይችላሉ፡፡ 

እስካሁን ባለው አዲስ አበባ ከተማ ላይ ትኩረት 
ተደርጎ እየተሠራ ቢሆንም በክልሎች እና ገጠራማ 
በሆኑ ስፍራዎች ጠቅላላ አገሪቱን ተደራሽ ለማድረግ 
እንደሚሠሩ አቶ ሄኖክ ገልጸው፤ አገልግሎቱ  ፈጣን፣ 
አስተማማኝ እና ግልጽ እንዲሁም ተጠያቂነት እንዲኖር 
ከማድረግ ባለፈ መጭበርበርን፣ ኪሳራን እና የሀብት 
ብክነት በመቀነስ ዘመናዊ አገልግሎት ለመስጠት እና 
ለመጠቀም በማስቻል የአገርን ኢኮኖሚ  ያሳድጋል ሲሉ 
ተናግረዋል፡፡

አገልግሎቱ የማንነትን መረጃ ከመስጠት ባለፈ 
የተለያዩ የትምህርትም ሆነ የጤና የተሟላ መረጃን 
በቀላሉ ለማግኘት ይረዳል፡፡ ለተቋማት አገልግሎት 
የሚሰጡትን ግለሰብ ማንነት በአጭር ጊዜ እና ወጪ 
አስተማማኝ መረጃ ይሰጣል፡፡ በመሆኑም ኅብረተሰቡ 
ያለውን ተጨማሪ መረጃዎችን በድረገጽ ላይ 
በመመልከት  እንዲመዘገቡ ጥሪ አቅርበዋል፡፡

ከአንድ አመት በላይ የሆነው ይህ ፕሮጀክት 
ሥርዓቱን የመሞከር እና ተግባራዊ የማድረግ ሥራ 
ሲሠራ የቆየ ሲሆን በአገር አቀፍ ደረጃ ተደራሽ በማድረግ 
እና እስከ 2018 ሰባ ሚሊዮን ኢትዮጵያውያንን  
ለመመዝገብ  እየሠራን ነው ያሉት አቶ ሄኖክ፤ በ2025 
ዲጂታል ኢትዮጵያን እውን ለማድረግ እንዲሁም 
አገልግሎት ሰጪ ተቋማት ዲጂታል ሥርዓት ጋር 
በቅንጅት ለመሥራት መታቀዱን ተናግረዋል፡፡ 

በቀጣዮቹ ሦስት አመታት 
ለሰባ ሚሊዮን ዜጎች 
ብሔራዊ የዲጂታል 
መታወቂያ  ይሰጣል

አመለወርቅ ከበደ 

አዲስ አበባ፦ የድሬዳዋ ነፃ የንግድ ቀጣና የተለያዩ 
ፖሊሲዎችን በማሻሻልና ለአሠራር የሚያመቹ አዋጆችን 
በማጸደቅ ከትናንት ጀምሮ ወደ ሥራ መግባቱ ተገለፀ።

የድሬዳዋ ነፃ የንግድ ቀጣና ሥራ አስኪያጅ አቶ ካሚል 
ኢብራሂም ለኢትዮጵያ ፕሬስ ድርጅት እንደተናገሩት፤ ነፃ 
የንግድ ቀጣናው ከተመረቀ በኋላ ባሉት አምስት ወራት 
የተለያዩ ፖሊሲዎችን በማሻሻል እና ለአሠራር የሚያመቹ 
አዋጆችን በማዘጋጀት ዝግጅት ሲያደርግ ቆይቷል፡፡ 

በተጨማሪም በዘርፉ ውጤታማ ከሆኑ አገራት ልምድ 
በመውሰድ ነፃ የንግድ ቀጣናው ውጤታማ እንዲሆን 
የተለያዩ ሥራዎች ሲከናወኑ መቆየታቸውን የጠቀሱት 
አቶ ካሚል፤ እነዚህ ቅድመ ዝግጅቶች በመጠናቀቃቸው 
ከትናንት ጀምሮ ወደ ሥራ መግባቱን ተናግረዋል፡፡

ሥራ አስኪያጁ እንደገለፁት፤ የነፃ ወጪና ገቢ ንግድ 
ሥራ በዓለም አቀፍ ደረጃ ከ50 ዓመት በላይ ያስቆጠረ 
ቢሆንም፤ በኢትዮጵያ በእውቀትም ሆነ በአሠራር አዲስ 
ነው። በመሆኑም በዓለም በነፃ ወጪና ገቢ ንግድ ሥራ 
ውጤታማ የሆኑ እና ብዙ ልምድ ያካበቱ አገራትን 
በማጥናት በነፃ ወጪና ገቢ ንግድ አሠራርና  ሕግ ዙሪያ 
ልምድ ተወስዷል።

ልምዱን ከዱባይ፣ ከፈረንሳይ እና ከቱርክ ለማግኘት 
እንደተሞከረ የጠቀሱት አቶ ካሚል፤ በተጨማሪም 

የድሬዳዋ ነፃ የንግድ ቀጣና በይፋ  ወደ ሥራ መግባቱ 
ተገለጸ

ከአፍሪካ በነፃ ንግድ ሥራ ውጤታማ ከሆኑ አገራት 
አንዷ ከሆነችው ጅቡቲ ልምድ መውሰድ ችለናል ሲሉ 
አስረድተዋል።

በዚህ ነፃ የንግድ ቀጣና ለመስራት የአገር ውስጥም 

የውጭም ባለሀብቶች ፍላጎት ማሳየታቸውን የገለፁት 
ሥራ አስኪያጁ፤ ሥራው ሲጀምር በጋራ ለመሥራት 
በርካታ ኢንቨስተሮች ተመዝግበዋል ብለዋል። ፍላጎት 
ያሳዩ ኢንቨስተሮች ያለው መሠረተ ልማትና ቦታ አቅም 
ታይቶ መስፈርት እንደሚወጣና ወደሥራ እንዲገቡ 
እንደሚደረግ አብራርተዋል፡፡ 

በቀጣይ ቦታው ላይ የማስፋፋት ሥራ የሚደረግበት 
ሁኔታ ይኖራል። ማስፋፊያ ከተደረገ በኋላ ብዙ 
ባለሀብቶችን የምንቀበል ይሆናል ሲሉም አቶ ካሚል  
አስረድተዋል።

አቶ ካሚል እንደገለፁት፤ ነፃ የንግድ ቀጣናው 
ወደሥራ ሲገባ ማንኛውም ዓለም አቀፍ አምራች፣ ነጋዴ፣ 
የሎጅስቲክስ ሠራተኞችን የሚቀበል ይሆናል። በአገሪቷ 
የኢኮኖሚ እድገት ላይ የራሳቸውን ድርሻ እንዲወጡ 
የአገር ውስጥ ባለሀብቶች የሚበረታቱበት መንገድ 
ተዘጋጅቷል። ነገር ግን ይህ ነፃ የንግድ ቀጣና ዓለም አቀፍ 
ነጋዴዎች የሚሳተፉበት ስለሆነ፤ በዚህ ልክ ተወዳድረው 
መግባት ይኖርባቸዋል ሲሉ ገልፀዋል።

ነፃ የንግድ ቀጣናው  በኢትዮጵያ የመጀመሪያ 
እንደመሆኑ በቀጣይ በዚህ ልምድ ተወስዶ በሌሎች 
አካባቢዎች እንዲስፋፋ ይደረጋል። በተጨማሪም 
አካባቢው ልዩ የኢኮኖሚ ዞን እንዲሆን እና ከባቡር፣ አየር 
መንገድ የሚጓጓዙ ምርቶች ከዚህ ጋር የተያያዙ ሆነው 
የተቀላጠፉ እንዲሆኑ እንሠራለን ሲሉ አስረድተዋል። 

አቶ ካሚል ኢብራሂም

አዲስ አበባ፡- በተመረጡ 21 ዋና ዋና ከተሞች  ስድስት 
ሚሊዮን ወጣቶች  የሚሳተፉበት ጉባዔ  ሊያካሂድ  
መሆኑን የብልጽግና ፓርቲ ወጣቶች ሊግ አስታወቀ፡፡

የብልጽግና ፓርቲ ወጣቶች ሊግ ምክትል ፕሬዚዳንትና 
የጽሕፈት ቤቱ ኃላፊ ወይዘሪት አበንግ ኩሙዳን  ትናንት 
በሰጡት መግለጫ እንደተናገሩት፣ የሊጉ ሁለተኛ ጉባኤ 
ስድስት ሚሊዮን ወጣቶችን በማሳተፍ በተመረጡ 21 
የኢትዮጵያ ዋና ዋና ከተሞች ከዛሬ ጀምሮ ለተከታታይ 
ሁለት ሳምንታት ይካሄዳል፡፡

በተመረጡት 21 ዋና ዋና የአገሪቱ ከተማዎች ጉባኤው 
ከተካሄደ በኋላ እስከ ታች ቀበሌዎች ድረስ የሚቀጥል 
ይሆናል ያሉት ወይዘሪት አበንግ፤ በመድረኩ በስድስት 
ዋና ዋና  ነጥቦች ላይ ውይይት ይደረጋል ብለዋል፡፡ 

ነጥቦቹም የወጣቶቹን የኢኮኖሚያዊና ፖለቲካዊ 
ተጠቃሚነት  ማረጋገጥ፣ ወጣቶች በዲፕሎማሲው ዘርፍ 
ያላቸው ሚና፣ የሴቶችን ተሳትፎ ማሳደግ፣ የዘላቂ ሰላምና 
አገራዊ አንድነት ሚናው የጎላ ወጣት መገንባት የሚሉ 
ሲሆኑ፤ ጉባዔው በዚህ ሁኔታ እንዲካሄድ በአዳማ ከተማ 
በተካሄደው ጉባዔ የተቀመጠውን የውሳኔ አቅጣጫ  ወደ 
ተግባር ለመቀየር  መሆኑን ገልጸዋል፡፡

ወይዘሪት አበንግ፣ ከሚካሄደው መድረክ በኋላም 
በተለይ  አሁን ላይ በየቦታው የሚነሳው የወጣቶች የሥራ 
ዕድል ጥያቄ መፍትሔ የሚያገኝበት ሁኔታ ሰፊ ትኩረት 
የሰጠ በመሆኑ ጠቃሚ መሆኑን አንስተው፤ ከዚህ አንጻር 
በሥራ ዕድል ፈጠራ ዙሪያ ከክልሎች የሚመጡ  ሪፖርቶች 
በተለይ  የወጣቱ የሥራ ዕድል ፈጠራ ላይ  እስከ ታችኛው 
እርከን ድረስ በመሄድ በትክክል ኦዲት የሚደረግ ይሆናል 

ስድስት ሚሊዮን ወጣቶች የሚሳተፉበት 
የብልጽግና ወጣቶች ሊግ ጉባኤ ዛሬ ይጀመራል

ወይዘሪት አበንግ ኩሙዳን  

ገመቹ ከድር 

አዲስ አበባ፡- በዘንድሮ በጀት ዓመት 116 ሺህ ሄክታር 
መሬት በተፋሰስ ልማት ለመሸፈን እየተሠራ መሆኑን 
ሲዳማ ክልል እርሻ እና ተፈጥሮ ሀብት ቢሮ አስታወቀ።  
ተፋሰስ ልማት ሥራው ሐዋሳ ሀይቅ እና ግዳቦ ግድብ 
ከደለል መከላከል ላይ ትኩረት እንደሚያደርግ ተገልጿል።  

ሲዳማ ክልል  እርሻ እና ተፈጥሮ ሀብት ቢሮ ኃላፊ 
አቶ መስፍን ቀሬ ለኢትዮጵያ ፕሬስ ድርጅት እንደገለጹት፤ 
ክልሉ ዘንድሮ በተፋሰስ ልማት 44 ሺህ ኪሎ ሜትር 
እርከንና ሌሎች የተፋሰስ ሥራዎችን በመሥራት 116 ሺህ 
ሄክታር መሬት ወደ ልማት እንዲገባ ለማድረግ እየተሠራ 
ነው።  ተፋሰስ ልማቱ ከባለፈው ዓመት ጋር ሲነጻጸር 
የሰባት በመቶ ጭማሪ እንዳለው ገልጸዋል።    

እንደ አቶ መስፍን ገለፃ፣ ለ30 ቀናት ተግባራዊ 
የሚደረገውን ተፋሰስ ልማት ከመጀመሩ በፊት ክልላዊ 
ንቅናቄ መድረኮችን በማዘጋጀት አስፈላጊ ዝግጅቶች 
ተደርጓል።  ከዚህ በፊት በክልሉ ተግባራዊ ከተደረጉ 
ሥራዎች በመነሳት ዳገታማ እና ተራራማ አካባቢዎችን 
በጠረጴዛማ እርከኖች ወደ ነበሩበት ቦታዎች የማስመለስ 
ተሞክሮዎችን ወደሌሎች ወረዳዎች የማስፋት ሥራ 
ይሠራል ብለዋል።   

ጥራት ያለው እርከን ሥራ መሥራት እንደአቅጣጫ 
ተቀምጧል ያሉት አቶ መስፍን፤ ክልሉ በቡና ምርት 
ስለሚታወቅ በቡና ማሳ ውስጥ የቡና ምርት እና 
ምርታማነት ለመጨመር የሚያስችሉ ጉድጓድ ዝግጅት 
እና መሰል ሥራዎች ተያይዘው እንደሚሠሩ ገልጸዋል።  

ተፋሰስ ልማት ከአረንጓዴ አሻራ ጋር በማስተሳሰር 
ለቀጣዩ አረንጓዴ አሻራ ልማት 300 ሚሊዮን ችግኞችን 
ለመትከል ዝግጅት እየተደረገ መሆኑንም አያይዘው 
ገልጸዋል።  በተራቆቱ መሬቶች ላይ እንስሳት መኖ 
ማልማት ጭምሮ ሐዋሳ ሀይቅ እና ግዳቦ ግድብን ከደለል 
ለመከላከል በሚያስችሉ ሥራዎች ላይ ትኩረት ተደርጎ 
እንደሚሠራም አብራርተዋል።  

ከዚህ በፊት በተሠሩ የተፋሰስ ልማት ሥራዎች 
እርጥበት ማቆየት ተችሏል።  ከዚህም የተነሳ ምርት እና 
ምርታማነት  ጨምሯል፣ የመሬት መሸርሸር ቀንሷል።  
ከልማት ውጪ የነበሩ መሬቶች ወደ ልማት ተመልሰዋል፤ 
ከርሰ ምድር እና ገጸ ምድር ውሃ  ምንጮችም እየጎለበቱ 
ነው ብለዋል።  

እንደ አቶ መስፍን ማብራሪያ፤ ቀጣይ ሥራዎች 
በጠረጴዛማ እርከን ኮረብታማ እና ተራራማ አካባቢዎችን  
ወደ ልማት እንዲገቡ በማድረግ ምርትና ምርታማነት 
በሚጨምሩ ሥራዎች ላይ ትኩረት ይደረጋል።  ከቡና 
ምርት ጋር በተያያዘ ኮምፖስት ማዘጋጀት፣ ሐዋሳ ሀይቅና 
ግዳቦ ግድብን ከደለል መከላከል፣ ህዳጎችን በመሥራት 
የእንስሳት ምርት እና ምርታማነት  እንዲጨምሩ 
በማድረግ አረንጓዴ አሻራን ልማት ማስቀጠል ቀጣይ 
ትኩረት አቅጣጫዎች ናቸው። 

በሲዳማ ክልል 116 
ሺህ ሄክታር  መሬት ላይ 

የተፋሰስ ልማት ሥራ  
እየተሠራ ነው

ዳግማዊት አበበ 

ቢሾፍቱ:- የኦሮሚያ ኢንቨስትመንት እና ኢንዱስትሪ 
ዘርፉን ለማነቃቃት ያለመ ጉባዔ በትናንትናው ዕለት 
በቢሾፍቱ ከተማ ተካሂዷል፡፡ 

የኦሮሚያ ክልል የአምራች ዘርፉን ምርት ለማሳደግ 
ያለመ «ኢትዮጵያ ታምርት፤  ኦሮሚያ ታምርት» በሚል 
መሪ ሃሳብ በትናንትናው ዕለት ውይይት ሲያካሂድ 
የመክፈቻ ንግግር ያደረጉት የፌዴራል የንግድና 
ኢንዱስትሪ ሚኒስቴር ሚኒስትር ዴኤታ ታረቀኝ ቡሉልታ 
እንደገለፁት፤ አገሪቱ የተትረፈረፈ አቅም ያላት ብትሆንም 
የሚፈለገውን ግብ በማሳካት ረገድ አሁንም ችግሮች አሉ። 

የኢትዮጵያ ታምርት ንቅናቄ በዋነኝነት የሚጀመረው 
ለአምራች ኢንዱስትሪዎች ተገቢውን ትኩረት ለመስጠት፣ 
በባለድርሻ አካላት መካከል ያለውን ቅንጅት ለማጠናከርና 

በአምራች ኢንዱስትሪዎቹ ላይ ተፅዕኖ ያሳደሩ ዋና ዋና 
ማነቆዎችን ለመፍታት ነው ብለዋል።

የኦሮሚያ ኢንቨስትመንትና ኢንዱስትሪ ቢሮ ኃላፊ 
አቶ አህመድ ኢድሪስ በበኩላቸው፤ ኢትዮጵያ ኢኮኖሚዋ 
እንዲጎዳ የሚያደርጉ በቢሊዮን የሚቆጠር ዶላር ወጪ 
የሚጠይቁ በርካታ ምርቶችን ወደ አገር ውስጥ እያስገባች 
እንደምትገኝ ገልጸው፤ ያለውን አምራች ማህበረሰብ 
በማገዝ ኢኮኖሚውን ማሳደግ ይቻላል ብለዋል።

አቶ አህመድ  አክለውም ለአምራች ኢንዱስትሪው 
ትኩረት በመስጠት እና አዳዲስ ኢንዱስትሪዎችን በመሳብ፣ 
ነባሮቹን በማጠናከር ለኢንቨስትመንት ዘርፉ ምርት እና 
ምርታማነትን ለማሳደግ እየተሠራ ነው  ብለዋል። 

ክልሉ በአግሮ ፕሮሰሲንግ፣ በአትክልት ምርት፣ 
በጨርቃ ጨርቅና አልባሳት፣ በሆቴልና ቱሪዝም 
እንዲሁም በተለያዩ ጥቃቅንና አነስተኛ  ዘርፎች ላይ 

ለተሰማሩ ባለሀብቶች ማራኪ የኢንቨስትመንት መዳረሻ 
እንደሆነ ገልጸዋል። 

የቢሾፍቱ ከተማ ከንቲባ አለማየሁ አሰፋም፤ 
ኦሮሚያ ክልል ለአገር ውስጥም ሆነ ለውጭ ባለሀብቶች 
ተመራጭ የኢንቨስትመንት መዳረሻ መሆኑን ጠቅሰው፤ 
መንግሥትም በክልሉ ያለውን ኢንቨስትመንት ለማሳደግ 
ከፍተኛ ጥረት እያደረገ  ነው ብለዋል።  

ኢንቨስትመንት ለኢኮኖሚ ዕድገት ወሳኝ ነው ያሉት 
አቶ አለማየሁ፤ በዚህም የቴክኖሎጂ  ሽግግር  በመፍጠር 
የተፈጥሮ ሀብትን  ማጎልበት ይኖርብናል ሲሉ ገልጸዋል፡፡ 

የሥራ ዕድል ለመፍጠር እና ምርቶችን ለውጭ 
ገበያ ለመላክ በጥራት ላይ ያተኮረ  ሥራ መሠራት 
እንደሚኖርበት ጠቁመው፤ በዚህም መሠረት ምርት እና 
ምርታማነትን ለማሳደግ የቢሾፍቱ ከተማ አስተዳደር 
አስፈላጊውን ድጋፍ እንደሚያደርግ ተናግረዋል፡፡ 

የኦሮሚያ ክልል 
ኢንቨስትመንትን ለማነቃቃት ያለመ ጉባዔ ተካሄደ 

አቶ መስፍን ቀሬ

ብለዋል፡፡
አንደኛው የሊጉ ጉባዔ ከታኅሣሥ 21 እስከ 26 ቀን 

2015 ዓ.ም አዳማ ከተማ  መካሄዱን ያስታወሱት ምክትል 
ፕሬዚዳንቷ፤ በወቅቱ ከ35 ዓመት በላይ የሆኑትን ሰዎች 

ከሊጉ እንዲወጡ መደረጉንም  ተናግረዋል፡፡
በተጨማሪም በነበረው የአንደኛው የሊጉ ጉባኤ 

የዴሞክራሲያዊ ሥርዓቱንም እንዴት ማዘመን እንዳለበት 
ተነጋግሮ ውሳኔ አሳልፏል ብለዋል፡፡

አቶ ታረቀኝ ቡሉልታ አቶ አህመድ ኢድሪስ አቶ አለማየሁ አሰፋ

አዲስ ዘመን   ዓርብ  ጥር 19 ቀን 2015 ዓ.ም ገጽ 5

ርዕሰ አንቀፅ

ግንቦት 30 ቀን 1933 ዓ.ም ተቋቋመ
አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

             መንግስት የህዝብ ... ወደ ገጽ 12 ዞሯል

መንግስት የህዝብ አመኔታን  እንዲያተርፍ  …  

እኛ ኢትዮጵያውያን በዓለም አቀፍ ደረጃ  ሳይቀር  ከምንታወቅባቸው  እሴቶች  አንዱ  ለሀገራችን  ያለን 
ከፍተኛ ፍቅር ነው። ይህ ከትውልድ ትውልድ  እየተሸጋገረ የመጣ፤ ሀገርን እንደ ሀገር  በዘመናት መካከል ማቆም 
ያስቻለ ትልቁ  ማህበራዊ ማንነታችን ነው።

በዘመናት ውስጥ ከፍ ባለ መስዋእትነት ጭምር የተገነባው  ይህ  እሴታችን፤   እንደ ሕዝብ   በየትኛውም   
ሁኔታ /በክፉም በደጉም/፤ በየትኛውን አካባቢ  /በሀገር ውስጥም ሆነ ውጭ/  ሳይሸረሸር  ከፍ ባለ መታመን  
እስከ ዛሬ ድረስ  ሕያው ሆኖ በእያንዳንዳችን  የልብ  ጽላት  ውስጥ የተቀረጸ  ነው።

እስከ ትናንት ድረስ  በየዘመኑ ሀገርን አደጋ ውስጥ  ሊከቱ የሚችሉ ከውስጥም ሆነ ከውጭ  የተቃጡ  
ጥቃቶችን  መከላከል /ማምከን የተቻለው፤ ሀገርም አድጋና በልጽጋ ለማየት ትውልዶች በየዘመኑ ባደረጉት 
ጥረት እና በከፈሉት ዋጋ እንዲሁም ይሄው ማህበራዊ  እሴታችን በፈጠረው አቅም ነው። 

ከቅርብ ጊዜ ወዲህ  በውጭ የሚኖሩ ኢትዮጵያውያንና ትውልደ ኢትዮጵያውያን /የዲያስፖራው 
ማህበረሰብ/ ሁለንተናዊ  በሆነ መልክ  ለሀገራቸው   እያበረከቱት   ያለው አስተዋጽኦ  የዚህ  እውነታ አንዱ  
ተጨባጭ  ማሳያ  ነው።

በሀገሪቱ ፖለቲካዊ፣ ኢኮኖሚያዊ  እና ማህበራዊ እንቅስቃሴዎች ተሳታፊ በመሆን ያበረከቱት እና 
እያበረከቱት ያለው አስተዋጽኦ ከፍተኛ ነው። ብዙ ዋጋ ከፍለው ያገኙትን በቢሊዮን የሚቆጠር ሀብት  በሀገር 
ውስጥ ኢንቨስት በማድረግ  ለብዙ ዜጎች የስራ ዕድል ከመፍጠር ባለፈ  ለሀገር ኢኮኖሚ አቅም መሆን ችለዋል።

በተለያዩ የሙያ መስኮች በራሳቸው  ወጪና  ተነሳሽነት የእውቀት ሽግግሮችን በመፍጠር  ዜጎች  የአዳዲስ 
እውቀት፤  ክሂሎት  እና ቴክኖሎጂ  ባለቤቶች አድርገዋል። በዚህም ሀገር እንደ ሀገር ተጠቃሚ የምትሆንበትን 
የተሻለ እድል ፈጥረዋል።

በተለያየ ማኅበራዊ ችግሮች ውስጥ /የጤንነት፣ የመፈናቀል፣ የኑሮ …ወዘተ/ ላሉ ዜጎች ፈጥነው በመድረስ 
ለወገን አጋርነታቸውን በተግባር አሳይተዋል። በዚህም የሕይወት ተስፋ የዘሩባቸው ዜጎቻችን  ቁጥር  ጥቂት  
የሚባል አይደለም።

ለዲያስፖራው የተሰጠው እውቅና ተገቢ፣  የሚበረታታና የሚደገፍ ነው!
ሀገር በተቀናጀና ያልተገባ ዓለም አቀፍ ጫና ውስጥ በወደቀችበት ጊዜ፤  ስለ ሀገራቸው  እና  ሕዝባቸው  

የአውሮፓና የአሜሪካ  አደባባዮችን አጣበው ከፍ ባለ ድምጽ  ጮኸዋል ዓለም ስለ ሀገራቸው ትክክለኛ መረጃ 
እንዲያገኝ ሳይታክቱ  ታግለዋል። በዚህም  ሀገራቸው ኢትዮጵያን  ከፍ ካለ  ስጋት መታደግ ችለዋል።

ሀገር በአስቸጋሪ ሁኔታዎች ውስጥ በነበረችባቸው ወቅቶች  ሀብት ከማሰባሰብ  ጀምሮ  ወደ ሀገር ውስጥ 
የሚልኩትን ገንዘብ በህጋዊ መንገድ በመላክ ሀገር  እና ህዝብን ተጠቃሚ ለማድረግ  የሄዱበት እርቀት ስለ 
ሀገራቸው ያላቸውን ተቆርቋሪነት በተግባር ያሳየ ነው።

ከዚህም ባለፈ ስለሀገራቸው መተኪያ የሌላት ሕይወታቸውን ለመስጠት ባህር አቋርጠው የመጡ 
የዲያስፖራ  አባላትን  ማየት መቻላችን፤ ዲያስፖራው የቱን ያህል ለሀገሩ የጸና ፍቅር እንዳለው፤ ይህ ፍቅሩ 
ውድ ሕይወቱን ሳይቀር መስዋእት ለማድረግ  ዝግጁ እንዳደረገው  አመላካች ነው።

ይህ ለሀገሩ ካለው ፍቅር  የተቀዳው የዲያስፖራው ያለፉት አራት ዓመታት  ንቅናቄ፤ ሀገርን እንደ ሀገር 
ካጋጠማትና ለህልውናዋ ስጋት ከሆነው ተግዳሮት ለመታደግ የነበረው አስተዋጽኦ ከፍ ያለና እውቅና ሊሰጠው 
የሚገባ እንደሆነ ይታመናል።

ዲያስፖራው በተለያዩ ሀገራዊ  ጉዳዮች የተለያየ አመለካከትና አቋም ቢኖረውም፤ ሀገር ችግር ውስጥ 
በወደቀች ጊዜ ልዩነቶቹን ሁሉ ወደ ጎን ትቶ  ስለ ሀገሩ  አንድ ሆኖ በአንድ ድምጽና አቋም የቆመበት  እውነታ 
በሀገሪቱ የዲያስፖራ ታሪክ ውስጥ ደምቆ  የሚታይና በመጪዎቹ  ትውልዶችም  የሚዘከር ነው።

ከዚህ አንጻር  መንግስት ለዲያስፖራው ማህበረሰብ በአደባባይ የሰጠው እውቅና ተገቢ፣  የሚበረታታና 
የሚደገፍ ነው። ዲያስፖራው  በቀጣይም በሀገሩ ጉዳይ ያገባኛል በሚል  መንፈስ  ሁለንተናዊ በሆነ መንገድ  
እንዲሳተፍ  ዕድል የሚፈጥርም ነው።

እውቅናው ከዚህም በላይ በመንግስትና በዲያስፖራው መካከል ያለውን  ግንኙነት  በማጠናከር  መንግስት 
ለጀመረው ለውጥ ስኬት  አንድ  ትልቅ አቅም የሚሆን፣ የበለጸገች ኢትዮጵያን ለመፍጠር ለሚደረገው 
ርብርብም የዲያስፖራውን አቅም  ለመጠቀም  እንደ መልካም ጅማሮ  የሚቆጠር ነው!

በዴሞክራሲያዊ ስርአት የመንግስት ስልጣን 
ምንጭና ባለቤት ህዝብ ነው። በዚህም ምክንያት 
የስልጣን መንበሩን የያዘው መንግስት የህዝብ 
አገልጋይ ነው ተብሎ ይታሰባል። ዲሞክራሲ 
የህዝብ፣ በህዝብ እና ለህዝብ የቆመ ስርአት            
(a government of the people, by the 
people and for the people) ነው ሲባል ይህንኑ 
እውነታ የሚያንጸባርቅ ነው። በዲሞክራሲ ስርአት 
የመንግስት ህልውና በህዝብ ፍላጎትና ምርጫ 
ላይ የተመሰረተ በመሆኑ የህዝቡን ማህበራዊ፣ 
ፖለቲካዊና ኢኮኖሚያዊ ችግሮች መፍታትና 
ጥያቄዎቹን መመለስ ይጠበቅበታል። 

በዲሞክራሲ ስርአት የመንግስት ጥንካሬና 
ውጤታማነት ከሚለካባቸው ነገሮች አንዱና 
ዋነኛው በምርጫ ወቅት በተገባው ቃል መሰረት 
ትክክለኛ የህዝብን ጥያቄና ፍላጎት በቅንነትና 
በታማኝነት መመለስ መቻሉ ነው። ይህ ደግሞ 
ህዝብ በመንግስት ላይ የሚኖረው እምነት ከፍ 
እንዲል ከማድረጉ በዘለለ በህዝብና በመንግስት 
መካከል የተሻለ  መቀራረብ እና የሰመረ ግንኙነት  
እንዲኖር ምቹ ሁኔታ ይፈጥራል። 

ከዚህ በተቃራኒው በህዝብ ፈቃድ ወደ ስልጣን 
የመጡ ተመራጮች ለህዝብ የገቡትን ቃል ችላ 
በማለት ከህዝብ ፍላጎት ተቃራኒ የሆነ ተግባር 
ሲሰሩ መገኘታቸው የተለመደ ነው።  ይህ ሁኔታ 
ህዝብ በመንግስት ላይ እምነት እንዲያጣ ብሎም 
ድጋፍ እንዲነፈገው ከሚያደርጉ ጉዳዮች መካከል 
እንደ አንዱ ይጠቀሳል። “የመንግስት ተአማኒነት” 
ሲባል ዜጎች በመንግስት ፤ በመንግስት ተቋማትና 
መዋቅሮች፣ መንግስት በሚያወጣቸው ፖሊሲዎች 
ላይ እንዲሁም በየተዋረዱ ያሉ አመራሮች 
ለህዝብ የገቡትን ቃል መጠበቅ በቻሉበት ደረጃ ፤ 
በብቃታቸው፤ በሃቀኝነታቸውና በታማኝነታቸው 
ላይ ህዝቡ  ያለው ዕምነት ማለት ነው። 

በሌላ አነጋገር መንግስት በአዋቀራቸው 
አገልግሎት ሰጪ ተቋማትና መዋቅሮች አማካኝነት 
በስልጣን ላይ ያሉት አመራሮች/ባለስልጣናት 

በሚሰጡት አገልግሎት ልክ ህዝቡ የሚሰጠው 
የዕውቅና ሰርተፊኬት ወይም በኛው አማርኛ 
‹ቅቡልነት› ነው ማለት ይቻላል። 

ዜጎች በጥቅል መንግስት በሚባለው አካል ላይ 
ካላቸው አመኔታ በተጨማሪ  ለልዩ ልዩ መንግስታዊ 
ተቋማትና በከፍተኛ ደረጃ ላይ ለሚገኙ አመራሮች 
የተለያየ አመኔታና ዕይታ ሊኖራቸው ይችላል። 
በሌላ አነጋገር በጥቅሉ በመንግስት ላይ ካላቸው 
አመኔታ በተለየ በህግ አውጭው ፤ በህግ ተርጓሚው፤ 
በመከላከያውና በፖሊስ እንዲሁም በሌሎች የህግ 
አስፈጻሚ አካላት… ላይ የተለያየ እምነትና እይታ 
ሊኖራቸው ይችላል ማለት ነው።  

ዜጎች በመንግስት ላይ የሚጥሉት የአመኔታ መጠን 
እንደ የሀገሩ የመንግስት ስርአት ይለያያል።  ለምሳሌ  
እንደ አሜሪካ ባሉ የፕሬዝዳንታዊ መንግስታዊ 
ስርአትን በሚከተሉና ፕሬዝደንቱ በቀጥታ በህዝብ 
በሚመረጥበት ሀገር በግል በፕሬዝደንቱ ላይ የሚኖር 
የህዝብ እምነት በአጠቃላይ ለአገዛዙ ተቀባይነት 
ማግኘት ወሳኝ ተደርጎ የሚቆጠርበት ሁኔታ አለ። 

እንደ ኢትዮጵያ ባሉ የፓርላሜንታዊ ስርአትን 
በሚከተሉ ሀገራት ደግሞ መሪው ለስልጣን የሚበቃው 
በቀጥታ በህዝብ ተመርጦ ባለመሆኑ በመሪው ላይ 
የሚኖር አመኔታ በገዢው ፓርቲ፣ በአስፈጻሚውና 
በህግ ተርጓሚው ላይ ለሚኖረው አመኔታ ወሳኝነት 
ላይኖረው ይችላል። 

የህዝብ አመኔታ ለአንድ ፖለቲካዊ ስርአት 
ቅቡልነትና ቀጣይ ህልውና ወሳኝ ጉዳይ ነው።  
የህዝብ ተሳትፎ የሌለበትና ድምጹ የማይሰማበት፣ 
ግልጽነትና ተጠያቂነት የሌለው የውክልና ዲሞክራሲ 
የህዝብን አመኔታና ቅቡልነት ይኖረዋል ተብሎ 
አይታሰብም። ስለሆነም የህዝብ አመኔታ ማሽቆልቆል 
የውክልና ዴሞክራሲን እውን መሆን የሚገዳደር ነው። 
ምክንያቱም የዲሞክራሲ ሰርአት/ ተቋማት ቅቡልነትና 
ህልውና ህዝቡ ባለው አመኔታ ላይ ስለሚመሰረት 
ነው። 

ህዝብ በመንግስት እና በተቋማቶቹ ላይ  
አመኔታውን ሲጥል የሚወጡ ፖሊሲዎችንና የልማት 
እቅዶችን ወደ መሬት አውርዶ ለመተግበር ምቹ ሁኔታ 
ይፈጠራል።  እንዲሁም መንግስት ለሚያወጣቸው 

ፖሊሲዎች፣ ደንቦችና መመሪዎች ያላቸው ተገዥነት 
ይጨምራል። ለተፈጻሚነታቸውም የሚጠበቅባቸውን 
ሀላፊነት እንዲወጡ በማድረግ በኩል ያለው አበርክቶ 
የላቀ ነው።  

ከዚህ የተነሳም የህዘብ አመኔታ በአንድ ሀገር  
ማህበራዊና ኢኮኖሚያዊ ሁለንተናዊ እድገት 
ለማስመዝገብ ቁልፍ ነገር ነው። ስለሆነም የመንግስት 
ፖሊሲ በሚፈለገው ደረጃ ተግባራዊ መሆን ከቻለ 
ዜጎች በመንግስት ላይ ያላቸው አመኔታ እንዲጨምር 
ያደርጋል። በሌላ በኩል መንግስት ያወጣውን ፖሊሲ 
ተግባራዊ ማድረግ ከተሳነው ፖሊሲው የዜጎችን 
አመኔታ እንዳላገኘ በቀላሉ መረዳት ይቻላል።  

የህዝብ አመኔታ ለሀገር ኢኮኖሚ መነቃቃትና 
ማደግ ያለው ድርሻም ቀላል የሚባል አይደለም።  
ከዚህ አኳያ የህዝብ አመኔታ  የሀገር ውስጥና የውጭ 
ኢንቨስተሮች ያለ ስጋት ወደ ስራ እንዲሰማሩ፣  
በርካታ አዳዲስ የስራ እድሎች  እንዲፈጠሩ እና 
የተሳለጠ የኢኮኖሚ እንቅስቃሴ እንዲኖር ያስችላል።  
በተቃራኒው የህዝብ እምነት ማጣት ከላይ የተዘረዘሩት 
ጠቀሜታዎች እንዳይኖሩ በማድረግ ሀገርና ህዝብን 
ትልቅ  ዋጋ  ያስከፍላል። ይሄውም  በስራ ላይ ያሉ 
ህጎች፣ ደንቦችና መመሪያዎችን ለማክበር እና ግብር 
ለመክፈል ፈቃደኛ ካለመሆን ጀምሮ  የብሔራዊ 
ስጋት ምንጭ እስከ መሆን የሚደርስ አሉታዊ ውጤት 
ሊኖረው ይችላል።

የፖለቲካ ሳይንስ ምሁራን እንደሚያስረዱት 
በተወሰነ ደረጃ ወይም ለአጭር ጊዜ  የሚቆይ 
የህዝበ እምነት ማጣት  ትልቅ ችግር ላይሆን 
ይችላል። ምክንያቱም የአምባገነን አገዛዝ ባለበትም 
ሆነ በዲሞክራሲ  ስርአት ውስጥ ዜጎች የገዛ 
መንግስታቸውን መጠራጠራቸው የተለመደና 
ተፈጥሯዊ በመሆኑ ነው። በዛው ልክ የመንግስት 
ሹማምንት የቱንም ያህል ቅንና መልካም ሰዎች 
ቢሆኑም በማንኛውም ወቅት ለህዝብ የገቡትን 
ቃል ሊዘነጉ፣ ችላ ሊሉና ከህዝብ ፍላጎት ተቃራኒ 
የሆነ ተግባር ሲፈጽሙ መገኘታቸው እንግዳ ነገር 
አይደለም።  

አደጋ የሚሆነው ግን ችግሩ መከሰቱ ሳይሆን 

ዳግም መርሻ



ገጽ 6 አዲስ ዘመን    ዓርብ ጥር 19 ቀን 2015 ዓ.ም

ዜና

ከ1ኛው ገፅ የዞረ

ከ1ኛው ገፅ የዞረ

አመለወርቅ ከበደ 

አዲስ አበባ፦ በተያዘው በጀት ዓመት ስድስት ወራት 
ውስጥ ከ1 ቢሊዮን 349 ሚሊዮን በላይ ብር ካፒታል 
ያስመዘገቡ ባለሀብቶች ወደ ሥራ መግባታቸውን 
የወላይታ ዞን አስተዳደር አስታወቀ፡፡ 

የወላይታ ዞን አስተዳዳሪ አቶ አክሊሉ ለማ 
ለኢትዮጵያ ፕሬስ ድርጅት እንደገለፁት፤ በተያዘው 
ዓመት ስድስት ወራት በኢንዱስትሪው ዘርፍ 49 
ኢንቨስትመንቶችን ወደ ሥራ ለማስገባት ታቅዶ 34 
ኢንቨስትመንቶችን መሳብ ተችሏል።

በዚህም በዞኑ አንድ ቢሊዮን 349 ሚሊዮን በላይ 
ብር ያስመዘገቡ ኢንቨስተሮች ወደ ሥራ ገብተዋል፡፡ 

አቶ አክሊሉ እንደገለፁት፣ በመጀመሪያው ግማሽ 
ዓመት ሁለት ቢሊዮን የሚጠጋ ካፒታል ያላቸውን 
ባለሀብቶች ወደ ዞኑ ለመሳብ ሲሠራ የቆየ ሲሆን፤ ከ1 
ቢሊዮን 349 ሚሊዮን ብር በላይ ኮፒታል ያስመዘገቡ 
ኢንቨስተሮች ወደ ሥራ መግባት ችለዋል።

ወደ ሥራ ገብተዋል ከተባሉት 34 ኢንቨስትመንቶች 
18 ያህሉ በግብርና ዘርፍ የተሰማሩ መሆናቸውን 
ያብራሩት አቶ አክሊሉ፤ ሌሎች 11 የአገልግሎት እና 5 
የሚሆኑ  ደግሞ በማኑፋክቸሪንግ ኢንዱስትሪ ዘርፎች 

ወደ ሥራ ገብተዋል ሲሉ አስረድተዋል።
በገጠሩ አካባቢ 500 ሄክታር መሬት ለኢንቨስተሮች 

ለማቅረብ ታቅዶ ከአንድ ሺህ 500 በላይ ሄክታር 
መሬት ማቅረብ መቻሉንና በከተማው አካባቢ በካሬ 
የነበረውን ወደ ሄክታር በመቀየር አምስት ሄክታር 
መሬት ለማቅረብ ዕቅድ ተይዞ ከስምንት ሄክታር በላይ 
መሬት ለኢንቨስተሮች አቅርቦት መዋሉንም አክለው 
አብራርተዋል፡፡ 

የኢንቨስትመንት ሌላኛው ዓላማ የሥራ ዕድል 
መፍጠር ነው ያሉት አቶ አክሊሉ፤ ለ10 ሺህ 51 ወጣቶች 
የሥራ ዕድል ለመፍጠር የታቀደ ሲሆን፤ ከስድስት ሺህ 
በላይ የሚሆኑ ወጣቶች የሥራ ዕድል አግኝተዋል ሲሉ 
አስረድተዋል።

መሬት ከተሰጣቸው በኋላ የተለያዩ ምክንያቶችን 
በማንሳት በሚፈለገው ፍጥነት ወደ ሥራ የማይገቡ 
ኢንቨስተሮች እንዳሉ በመግለጽም፤ ወደ ሥራ ገብተው 
ማልማት ከጀመሩ በኋላ የሚያቋርጡ መኖራቸውን 
ጠቅሰዋል። ይህን ድርጊት በሚፈጽሙ ባለሀብቶች ላይ 
የማስጠንቀቂያና የተቀበሉትን መሬት በመንጠቅ በተገቢ 
ሁኔታ ለሚያለሙ ባለሀብቶች እየተሰጠ መሆኑን 
አስረድተዋል።

በዞኑ ከአንድ ቢሊዮን ብር በላይ ካፒታል 
ያስመዘገቡ ባለሀብቶች ወደ ሥራ 

ገብተዋል

ያስመዘገበው ስኬት አመርቂ ቢሆንም እንደ አገር 
ከሚጠበቀው ከፍተኛ ድርሻ አንጻር በቀጣይ በዘርፉ ብዙ 
ሥራ መሥራት ይጠበቃል፡፡

ባለፉት ስድስት ወራት በተለያዩ ውስጣዊና ውጫዊ 
ችግሮች ሥራቸውን አቁመው ከነበሩ 479 ኢንዱትሪዎች 
ውስጥ እስካሁን ድረስ 200ዎቹን ወደሥራ ማስገባት 
እንደተቻለ ሚኒስትሩ ጠቁመው፤ በቀጣዮቹ ስድስት 
ወራት የቀሩትንም ወደሥራ ለማስገባት በትኩረት 
እንደሚሠራ ተናግረዋል፡፡

ኢንዱስትሪዎቹ የቆሙባቸው ምክንያቶች የተለያዩ 
ቢሆኑም በተለይ ከባንክ እዳ፣ ከግብአት እጥረት፣ ከግብር 
እና ከመሳሰሉት ችግሮች ጋር የተያያዙ መሆናቸውን 
ጠቁመው፣ ይህ ችግራቸው የሚፈታበትን መንገድ 
ከሚመለከታቸው አካላት ጋር በመነጋገር ወደሥራ 

እንዲገቡ እየተደረገ ነው ብለዋል፡፡
በቀጣዮቹ ስድስት ወራት በዘርፉ በተለይ ከሰው 

ኃይል ጋር የተያያዙ ችግሮችን ለመፍታት ከዩኒቨርሲቲዎች 
ጋር ያለውን ትስስር በማጠናከር ዘላቂ መፍትሄ ለመስጠት 
እንደሚሠራም አቶ መላኩ ጠቁመው፤ በቅርቡም 
ከዩኒቨርሲቲዎች ጋር ምክክር እንደሚደረግ ተናግረዋል፡፡

ከዚህም ባሻገር በአገሪቱ ውስጥ ያሉ ኢንዱስትሪዎችን 
በመረጃ የተደገፉ ለማድረግ በቅርቡ የመረጃ ማሰባሰብ 
ሥራ እንደሚከናወን ጠቁመው፤ ይህ በሚቀጥሉት ሦስት 
ወራት እንደሚሠራ ተናግረዋል፡፡

ከዚህም በተጨማሪ ከአደረጃጀት ጋር የተያያዙ 
ችግሮችን ለመፍታት የአቅም ግንባታ ሥራ፣ ተኪ 
ምርቶችን የማሳደግ፣ አግሮ ኢንዱስትሪዎችን ውጤታማ 
የማድረግ፣ የክልሎችን አቅም  የማመጣጠን እና 
ከመሠረተ ልማት ጋር የተያያዙ ችግሮችን የመፍታት ሥራ 
ትኩረት እንደሚሰጠው ተናግረዋል፡፡

በቀጣዮቹ ስድስት ወራት ከሚከናወኑ ተግባራት 
ውስጥ ሌላው የኢትዮጵያ ታምርት ንቅናቄን በተሟላ 
ሁኔታ መፈጸም እንደሆነም አቶ መላኩ ጠቁመዋል፡፡ 
በሚቀጥለው ሚያዝያ ወርም አገር አቀፍ የኢንዱስትሪዎች 
ኤግዚቢሽን ለማካሄድ በዝግጅት ላይ መሆናቸውን 
ተናግረዋል፡፡

የተጀመረው ሥራ ውጤታማ ይሆን ዘንድ በተለይ 
አገልግሎት አሰጣጥ እና ቅንጅታዊ አሠራር ላይ በትኩረት 
መሥራት እንደሚገባ የጠቆሙት ሚኒስትሩ፣ የአንድ 
ማዕከል አገልግሎትን ተግባራዊ ማድረግ በየደረጃው ካሉ 
ዘርፎች ይጠበቃል ብለዋል፡፡

ትግራይ ያሉ ኢንዱስትሪዎችንም ሙሉ ለሙሉ 
ወደሥራ ለማስገባት በአሁኑ ወቅት ጥናት መጀመሩንና 
በቀጣዮቹ ሦስት ወራት ውስጥ አብዛኞቹን ወደሥራ 
ለማስገባት እየተሠራ መሆኑን ተናግረዋል፡፡

ባለፈው አንድ አመት ትንሽ ሠርተን ብዙ ውጤት 

መዲናነት የሚያጸና እንደሆነ የውጭ ጉዳይ ሚኒስቴር 
አስታወቀ።  

36ኛው የአፍሪካ ኅብረት የመሪዎች ጉባኤና 42ኛው 
የኅብረቱ አባል አገራት የውጭ ጉዳይ ሚኒስትሮች 
ጉባኤን በተሳካ ሁኔታ ለማካሄድ እየተደረገ ያለውን 
ቅድመ ዝግጅት አስመልክቶ የውጭ ጉዳይ ሚኒስቴር 
በትናንትናው ዕለት መግለጫ ሰጥቷል።  ጉባዔው 
‹‹የአፍሪካን ነፃ የንግድ ቀጣና አተገባበር ማሳደግ›› 
በሚል መሪ ቃል በየካቲት ወር ነው የሚካሄደው። 

የውጭ ጉዳይ ሚኒስትር ዴኤታ አምባሳደር 
ብርቱካን አያኖ፤ የአፍሪካ ኅብረት  ጉባኤ በአዲስ አበባ 
መካሄዱ የአገሪቱን ገጽታ በመገንባትና ኢኮኖሚያዊ 
ጥቅምን በማስገኘት የአፍሪካ መዲናነቷን የማጽናት 
ትልቅ ፋይዳ አለው ብለዋል።  

ወደ መዲናዋ የሚመጡ እንግዶችን መልካም 
መስተንግዶ በመስጠት አስደሳች ቆይታ ኖሯቸው 
ወደ አገራቸው እንዲመለሱ በሁሉም ረገድ የተቀናጀ 
ዝግጅት እየተደረገ መሆኑን በመናገር፤ በሰሜን 
ኢትዮጵያ የነበረውን ግጭት በማስቆም የተፈረመው 
የሰላም ስምምነት እየተተገበረ ባለበት ወቅት የሚካሄድ 
በመሆኑ አወንታዊ ገጽታን ለማስተዋወቅ ዕድል 
እንደሚሰጥ ገልጸዋል። 

ከዋናው ስብሰባ ጎን ለጎን  ሰፊ አገራዊ ጠቀሜታ 
ያላቸው የጎንዮሽ ውይይቶች ይደረጋሉ ያሉት 

በሚቀጥሉት ስድስት ወራት ሥራ አቁመው...

አቶ መላኩ አለበል

ፎ
ቶ

፡ 
ሣ

ሙ
ኤ

ል
 ተ

ስፋ
ዬ

አግኝተናል ያሉት ሚኒስትሩ፣ ብዙ ከሠራን በመጪዎቹ 
አስር አመታት የኢትዮጵያን ብልጽግና እውን ለማድረግ 
የበኩላችንን ድርሻ በአግባቡ እንወጣለን ብለዋል፡፡

ጉባዔው የአገሪቱን ገጽታ በመገንባት...
አምባሳደሯ፤ አገሪቱ ከጦርነት ወጥታ ሰላም በመፈጠሩ 
ከዚህ ቀደም የነበሩ ጥቃቅን ጉድለቶችን በመሙላት 
በተሻለ መልኩ ለማዘጋጀት እየተሠራ ነው ሲሉ 
ገልጸዋል።  የተሳታፊዎቹ ቁጥርም ይጨምራል ተብሎ 
እንደሚገመት አክለው ተናግረዋል።  ሚዲያዎች ከዚህ 
በፊት ከነበረው በላይ በትኩረት በመዘገብ ለአካባቢውና 
ለዓለም አቀፉ ማህበረሰብ መረጃ እንዲሰጡ ጠይቀዋል።

እንደ ሚኒስትሯ ማብራሪያ፤ 36ኛው የመሪዎች 
ጉባዔ በተሻለ ሁኔታ እንዲካሄድ በቂ ዝግጅት እየተደረገ 
ነው። በቀሪ ጊዜዎች የቀሩ ሥራዎች ይጠናቀቃሉ።  
ጉባኤው ለኢትዮጵያ ዘርፈ ብዙ ጥቅም አለው።  በተለይ 
በኢኮኖሚና በዲፕሎማሲው ዘርፍ ከፍተኛ ፋይዳ 
ይኖረዋል። 

36ኛው የአፍሪካ ኅብረት የመሪዎች ጉባዔና 
42ኛውን የሥራ አስፈጻሚ ምክር ቤት ስብሰባ በተሳካ 
ሁኔታ ለማካሄድ ከተለያዩ 30 መሥሪያ ቤቶች የተውጣጣ 
ብሔራዊ ኮሚቴ መዋቀሩንና በርካታ ንዑሳን ኮሚቴዎች 
ሥራቸውን ለማከናወን ዝግጁ ሆነው እየተጠባበቁ 
እንደሚገኙ ገልጸዋል።  የከተማችን ነዋሪዎች 
ከመንግሥት ጋር በመናበብ ለጉባዔው ስኬታማነት 
ኃላፊነታቸውን እንዲወጡ ጥሪ አቅርበዋል። 

በጉባኤው የአፍሪካ ኅብረት አባል አገራት መሪዎች፣ 
ቀዳማዊ እመቤቶች እና የተለያዩ ታዛቢዎች እንደሚገኙና 
የዓለም አቀፍና የአህጉር ተቋማት መሪዎች እንደሚሳተፉ 
አምባሳደሯ ገልጸዋል። 

ተነሳሽነት ላይ መሠረታዊ ለውጥ እንዲመጣ አስችሏል፡፡
የተቋሙ አመራሮችና ሠራተኞች ተቋሙን 

ወደፊት ለማስኬድ ያላቸውን ጊዜ ሁሉ ለተቋማቸው 
እድገት ለማዋል እያደረጉ ያለውን ትጋትም ሰብሳቢው 
አድንቀዋል፡፡

ተቋሙ ሳምንቱን ሙሉ በቀን ለ24 ሰዓት መረጃ 
ለመስጠት እያደረገ ያለው ጥረት የሚደነቅ መሆኑን 
ሰብሳቢው ጠቁመው፤ አሁን ካለው ዓለምአቀፍ የሚዲያ 
ውድድር አንፃር ተግዳሮቱን ለማሸነፍ ከዚህ በላይ ጠንክሮ 
መሥራት ይገባል ብለዋል፡፡

የቋሚ ኮሚቴ ሰብሳቢው አጠቃላይ  የተቋሙን ነባራዊ 
ሁኔታ በማየታቸው ከፍተኛ ደስታ እንደፈጠረላቸው 
የገለፁ ሲሆን፤ ቋሚ ኮሚቴው ከኢትዮጵያ ፕሬስ ድርጅት 
ጎን በመሆን አስፈላጊውን ድጋፍ እንደሚያደርግም ቃል 
ገብተዋል፡፡

የቋሚ ኮሚቴው አባል የተከበሩ ወ/ሮ ዛራ ይፍቱ 
በበኩላቸው ተቋሙ ያለበት ቁመና የሚደነቅ መሆኑን 
ጠቁመው፤ ይህንን ለውጥ እውን ለማድረግ የገቢ አቅሙን 
ማሳደግ አለበት ብለዋል፡፡

ተቋሙ በብዝሃነት ላይ እየሠራ ያለው ሥራ የሚደነቅ 
መሆኑን የጠቀሙት ወይዘሮ ዛራ፤ በቀጣይም በተለያዩ 
ቋንቋዎች ተደራሽነቱን ይበልጥ ማሳደግ አለበት ብለዋል፡፡

የተከበሩ አቶ ጋሻው እርካቤ በበኩላቸው ተቋሙን 
በሪፖርት ብቻ  ከማየት አልፈው አሁን በተግባር  
መሬት ላይ የተሠራውን ሥራ በማየታቸው  እጅግ 
እንዳስደሰታቸው  ጠቁመው፤ የኢትዮጵያን ታሪክ 

የኢፕድ ተቋማዊ ሪፎርም ሰው ላይ የተሠራ...
ከ1ኛው ገፅ የዞረ ለማወቅ የሚፈልግ ሁሉ የኢትዮጵያ ፕሬስ ድርጅትን 

ማየት አለበት ብለዋል፡፡
የተከበሩ አቶ መሓመድኑር አሕመድ  በበኩላቸው 

የኢትዮጵያ ፕሬስ ድርጅት ከለውጡ ወዲህ እመርታዊ 
ለውጥ ማምጣቱን መገንዘባቸውን ተናግረዋል፡፡

ከጉብኝቱ ብዙ እንደተገነዘቡ እና ሌሎች ተቋሞች 
ከዚህ መማር እንደሚችሉ በመጥቀስ፤ ወደ ፊት 
ከድርጅቱ ጎን በመሆን አስፈላጊውን እገዛ እንደሚያደርጉ 
ቃል በመግባት ለተቋሙ ሠራተኞች ያላቸውን አድናቆት 
ገልፀዋል፡፡

የተከበሩ ወ/ሮ ሙሉነሽ ላሜሮም ተቋሙ የጠቅላይ 
ሚኒስትሩን የዕለት እንቅስቃሴ በዶክመንት ለመሰነድ 
በአሻራ መጽሐፍ የሄደበት ርቀት የሚደነቅ መሆኑን 
ጠቁመው፤ በቀጣም ይህንን አጠናክሮ መቀጠል አለበት 
ብለዋል፡፡ የሠራተኛው ተነሳሽነትም የሚያኮራ በመሆኑ 
ይህ ተጠናክሮ ሊቀጥል እንደሚገባ አሳስበዋል፡፡

የኢትዮጵያ ፕሬስ ድርጅት ዋና ሥራ አስፈጻሚ አቶ 
ጌትነት ታደሰ  በበኩላቸው ተቋሙ ወደሪፎርም ሲገባ 
በዋናነት የይዘት ሥራው ላይ ትኩረት አድርጎ መጀመሩን 
ጠቁመው፤ በመቀጠልም የብራንዲንግ ሥራ ላይ ሪፎርም 
ማካሄዱን ጠቅሰዋል፡፡

በሌላ በኩል ተቋሙ በአሁኑ ወቅት ከወረቀትና 
የህትመት ዋጋ መናር ጋር ተያይዞ ፈተናዎች ያለበት 
መሆኑን በመጥቀስ ለዚህም የራሱን ማተሚያ ቤት 
መገንባት ብቸኛው መፍትሄ መሆኑን ተናግረዋል፡፡ 
ቋሚ ኮሚቴውም ከዚህ አንጻር ድጋፍ እንደሚያደርግ 
ያላቸውን እምነት ገልጸዋል፡፡

የሕዝብን ሕይወት ለማሻሻልና የአገርን እድገት ለማረጋገጥ 
የሚተጉ ሁሉ እውቅና ይገባቸዋል፡፡ የላቀ አስተዋፅኦ 
ላበረከቱ የዳያስፖራ አደረጃጀቶች የተሰጠው እውቅናም 
በተለያየ መልኩ አገራቸውን ለሚደግፉ ዳያስፖራዎች 
ሁሉ  የተሰጠ መሆኑን አመላክተዋል፡፡

እንደ አገር ዛሬም በርካታ የቤት ሥራዎች መኖራቸውን 
ጠቅሰው፤ የመልሶ ግንባታ ሥራዎች ከጦርነቱ ባልተናነሰ 
ትልቅ ርብርብ የሚጠይቁ ስለሆኑ  ሁላችንም በትኩረት 
መሥራት አለብን ሲሉም ተናግረዋል፡፡ 

ዳያስፖራዎች ሲያደርጉት የነበረውን ዘርፈ ብዙ 
አስተዋጽኦ አጠናክረው መቀጠል እንዳለባቸው 
ጠቁመው፤ የተለያየ አመለካከት ቢኖረንም እንኳን በአገር 
አንድነት ክብር ማስጠበቅ ጉዳይ በጋራ መቆም አስፈላጊ 
መሆኑን ገልጸዋል፡፡

ምክትል ጠቅላይ ሚኒስትርና የውጭ ጉዳይ 
ሚኒስትር አቶ ደመቀ መኮንን በበኩላቸው፤ ኢትዮጵያ 
ችግር ላይ በነበረች ጊዜ ዳያስፖራዎች ያደረጉት ተጋድሎና 
ያበረከቱት አስተዋጽኦ በወርቃማ ብዕር ተጽፎ  የሚኖር 
ነው ብለዋል፡፡

ኢትዮጵያ በየዘመኑ ጀግኖችን ታፈራለች ያሉት አቶ 
ደመቀ፤ ባለፉት ዓመታት ያጋጠመንን ችግር ለመሻገር 

ከ1ኛው ገፅ የዞረ በተደረገው ተጋድሎ የጸጥታ አካላትን ጨምሮ በየዘርፉ 
ተሰልፈው አገሪቱን ያገለገሉ ሚሊዮን ጀግኖች ተፈጥረዋል 
ብለዋል። 

የዳያስፖራ አባላትም በተለያዩ የዓለም አደባባዮች 
የኢትዮጵያን እውነታ ለማስረዳት ያላቸውን ሁሉ 
አበርክተዋል ያሉት አቶ ደመቀ፤ ዛሬ ላይ ችግሩን በሰላም 
ለመፍታት ስምምነት ላይ ተደርሶ አዲስ ምዕራፍ መከፈቱን 
ጠቅሰዋል፤ በቀጣይነትም የሚያጋጥሙ ፈተናዎችን 
በመሻገር  የአገርን ክብር ለማስጠበቅ የሁላችንንም በጋራ 
መቆም ይጠይቃል ብለዋል። 

በመሆኑም ዳያስፖራዎች ለአገራቸው የሚያደርጉትን 
ሁለንተናዊ ድጋፍ አጠናክረው እንዲቀጥሉ በመጠየቅ፤ 
መንግሥት አስፈላጊውን የማስተባበርና ድጋፍ የመሥጠት 
ሥራ እንደሚሠራ ጠቁመዋል። 

በትናንትናው ዕለት የተካሄደው የእውቅናመርሃ 
ግብር በፐብሊክ ዲፕሎማሲ፣ በእውቀት ሽግግር፣ በዓባይ 
ግድብ፣ በአገራዊ የልማት ሥራዎችና ሌሎች መስኮች 
ጉልህ አስተዋጽኦ ላበረከቱ ከ25 አገራት ለተውጣጡ 52 
የዳያስፖራ አደረጃጀቶች የተዘጋጀ ሲሆን፣ በተጨማሪም 
በተለያዩ አገራት የሚገኙ ከ100 በላይ የዳያስፖራ 
አደረጃጀቶችን መረጃ የያዘ መጽሐፍም ተመርቋል።

«አስከፊውን ምዕራፍ ዘግተን ወደ...

ሀገርኛ
ማህበራዊ

ኢትዮጵያ በብዝሃ ሕይወት ስብጥር፤ በእምቅ 
የሀገረሰብ እውቀት ክምችትና ተያያዥ ጠቀሜታ ባላቸው 
መድኃኒታማ እጽዋት ብዛት በዓለም ከታወቁ አገሮች 
መካከል በግንባር ቀደምትነት ትጠቀሳለች።  በዓለም 
አቀፍ ደረጃ ከተለዩት ከ50 ሺ ለመድኃኒትነት የሚውሉ 
እጽዋቶች መካከልም  ስድስት  ሺ ያህሉ በኢትዮጵያ 
እንደሚገኙ ከኢትዮጵያ ሕብረተሰብ ጤና ኢንስቲትዩት 
ያገኘነው መረጃ  ያሳያል። ከዚህ ውስጥም  አንድ ሺ 
የሚሆኑት  ለመድኃኒትነት የሚውሉ የእጽዋት ዓይነቶች 
ሲሆኑ፤ 240ዎቹ አገር በቀል መሆናቸውን ነው የዘርፉ 
ተመራማሪዎች የሚያስረዱት።

ሀገሪቱ እነዚህን ሀገር በቀል እፅዋቶችን 
ለመድሃኒትነት ጥቅም ላይ በማዋል ረገድም ረጅም 
ዘመናትን ማስቆጠሯን  ሰነዶች ያመለክታሉ። በተለይም 
የሀገሪቱ  ከ80 በመቶ በላይ የሚሆኑ  ዜጎች ኑሯቸውና 
የጤና አጠባበቃቸው በባህላዊ ሕክምና እና መድኃኒት 
ዙሪያ የሚያጠነጥን መሆኑ ከዕፅዋቶቹ ጋር ያለውን ጥብቅ 
ቁርኝት ያመለክታል። 

ይሁንና በተለይም የዘመናዊ ህክምና መስፋፋት 
ጋር ተያይዞ እፅዋቶችን ለህክምና የመጠቀሙ ባህል 
እየተዳከመ ስለመምጣቱ ይነሳል። በዚህ ረገድ 
በአውሮፓ እንደጀርመን፤ በኢዢያ ደግሞ ቻይና እና 
ህንድ የመሳሳሉት ሀገራት ያላቸውን የእፅዋት ሀብትም 
ሆነ ባህላዊ ህክምና ከማሳደግ ባሻገር ለሀገር ኢኮኖሚ 
እድገት በከፍተኛ ደረጃ እየተጠቀሙ ካሉ የዓለም 
ሀገራት መካከል ይጠቀሳሉ። በተለይም በቻይና ዘርፉ 
ከዘመናዊ ሳይንስ ጋር በመተሳሰሩና ለተጠቃሚዎች ምቹ 
በመደረጉና ወደ ተለያዩ ዓለም ሃገራት ጭምር በመላክ 
ለሀገራቸው ኢኮኖሚ የጀርባ አጥንት ሆኖ እያገለገለ ነው 
የሚገኘው። ቻይና በባህላዊ ህክምና  እጅግ እየተራመደች  
ያለች ሀገር በመሆንዋም  የባህል ህክምና ኢንስቲትዩት፤ 
በጣም የተደራጀ የባህል ህክምና እና መድሀኒት ፣ 
ኢንሳይክሎፒዲያ (የባህል መዝገባ ቃላት)፤ በሙያው 
በየጊዜው የሰለጥኑ እና እውቅና የተሰጣቸው ዶክተሮችና 
የመታከሚያ ቦታዎችን በማዘጋጀት ከፍተኛ ተጠቃሚ 
ሆናለች።

ከዚህ አኳያ ኢትዮጵያ ምንም እንኳን የበርካታ 
እፅዋቶች ባለቤት ብትሆንም ከዘርፉ የሚገባትን 
ጥቅም እያገኘች አይለም። ይልቁንም ከዘመናዊ ህክምና 
መስፋፋት ጋር ተያይዞ የምዕራብውያኑ እውቀትና 
ተሞክሮ በማምጣት ያላትን እምቅ ሀብትም ሆነ እውቀት 
እየጣለች  እንደምትገኝ ነው በዘርፉ የተሰማሩ አካላት 
የሚናገሩት። ይህ ሁኔታ በእጅጉ ከሚያስቆጫቸው ሰዎች 
መካከል የሚና ባህል ህክምና ማዕከል ባለቤትና ስራ 
አስኪያጅ የሆኑት ኡስታዝ ኑሩ ጀማል አንዱ ናቸው። 
የባህል ህክምናውንም ሆነ በዕፅዋት ላይ ያላቸውን ጥልቅ 
እውቀት ያገኙት ከአባታቸው መሆኑት የሚናገሩት እኚሁ 
ሰው ‹‹ያለንን ሰፊ የተፈጥሮ ሀብት አለማወቃችን ብቻ 
ሳይሆን ለዘርፉ ትኩረት ባለመስጠታችን የምዕራባውያኑ 
ሸቀጥ ማራገፊያ መሆናችንን ሳስብ ያንገበግበኛል›› በማለት 
ይገልፃሉ።   

ባለፉት ሁለት አስርተ -ዓመታት ከጎንደር እስከ 
አዲስ አበባ ድረስ በባህላዊ ህክምና ዘርፍ የሰሩት ኡስታዝ 
ኑሩ ከባህላዊ ህክምናው ባሻገር ዘመናዊ ሳይንስንም 
ጭምር በማጥናት ለዘርፉ እድገት ከፍተኛ አስተዋፅኦ 
እያበረከቱ የሚገኙ ሰው ናቸው። ግለሰቡ ለዚህም 
ይረዳቸው ዘንድ ቡሬ ግብርና ኮሌጅ በመግባት እፅዋት 
ሳይንስ ያጠኑ ሲሆን ከአባታቸው የተረከቡትን በአረብኛ 
ቋንቋ የተፃፉ የእፅዋትና ባህላዊ ህክምና መጻህፍትን 
በማንበብ አቅማቸውን አጎልብተዋል። ከዚህም ባሻገር 
እነዚህን መጻህፍትን ወደ አማርኛ በመተርጎም በማህራዊ 
መተግበሪያዎች አማካኝነት ለህብረተሰቡ ተደራሽ 
አድርገዋል።  

ከልጅነታቸው ጀምሮ ከአባታቸው እግር ስር 
እየተከተሉ የባህል ህክምና እውቀት እየቀሰሙ ያደጉት  
ኡስታዝ ኑሩ በተለይም ባህላዊ እውቀቱን ከዘመናዊ 
ሳይንስ ጋር በማጣመር በተለያዩ ህመም ውስጥ ያሉ 
ለአካባቢያቸው  ነዋሪዎች አገልግሎት በመስጠት ፤ 
በባህል  ህክምናም ሆነ በሃኪሞቹ ዙሪያ ያለውን የተዛባ 
አመለካከት በመቀየር፤ በመድሃቶቹ  ፈዋሽነት ላይ 
ያሉ ጥርጣሬዎችን በማጥራት ረገድ ከፍተኛ የሆነ ስራ 
እያከናወኑ ነው ያሉት።

እንደ ኡስታዝ ኑሩ ማብራሪያ፤ በኢትዮጵያ የባህል 
ህክምና የጀመረበት ጊዜ በውል ባይታወቅም የሺ ዘመናት 
ታሪክ እንዳለው በዘርፉ የተፃፉ ጥንታዊ መጻህፍት 
ያስረዳሉ። ባህላዊ ህክምና የሕረተሰቡን ብቻ ሳይሆን 
የከብቶችንም ጤና በመጠበቅ ትልቅ ባለውለታ የሆነ 

ማህሌት አብዱል ዘርፍ ነው። ከአፄ ኃይለስላሴ ጀምሮ የባህል ህክምና በሕግ 
እንዲመራ ተሞክሮ ነበር። ይሁንና ዘርፉ ካለው ፋይዳ 
አንፃር የሚገባውን ትኩረት አልተሰጠውም። በተለይ 
የደርግ መንግሥት መምጣቱን ተከትሎ  የባህል ህክምና  
የሚሰጡ የህብረተሰብ ክፍሎች ላይ ጫና ማሳደርና 
የመሳሰሉት ችግሮች ነበሩበት። 

ከዚሁ በላይ ግን ጊዜው እየሰለጠነ በመጣ ቁጥር 
አብዛኛው ማህበረሰብ የአባቶችን የቀደመ እውቀት 
በመተው ወደ ምዕራባውያኑ እውቀትና ህክምና ላይ 
ማተኮር መጀመሩ የዘርፉ እድገት እንዲያሽቆለቁል 
ምክንያት እንደሆነ ኡስታዝ ኑሩ ያስረዳሉ። ‹‹በዚህ ትልቅ 
እሴታችን ዙሪያ አባቶቻችን ሰንደው ያዘጋጇቸው በርካታ 
መጻህፍት አሉ፤ ነገር ግን እነዚህን መጻህፍት አዋራቸውን 
አራግፈን እንዳንጠቀም ብዙ መሰናክሎች አሉብን›› 
ይላሉ። 

እንደኡስታዝ ኑሩ ማብራሪያ፤ ጀርመን ከኢትዮጵያም 
ሆነ ከሌሎች የአፍሪካ ሀገራት እፅዋቶችን በመውሰድና 
ባህላዊ እውቀት በመቀመር ከፍተኛ ደረጃ ደርሳለች። 
ጀርመን በቅርቡ 3ሺ 500 የሚደርሱ ባህላዊ 
መድሃኒቶችን ገበያ ላይ አውላለች። የዘመናዊ ህክምና 
ባለቤት የምትባለው አሜሪካም 1 ሺ800 የሚሆኑ የዕፅዋት 
መድሃኒቶችን ለገበያ አቅርባለች። ኢትዮጵያ ከዚያ በላይ 
ሀብት ቢኖራትም ያሏትን መጻህፍቶች በህገመጥ መንገድ 
ወደውጭ በመውጣታቸውና ለዘርፉ በቂ ትኩረት 
ባለመሰጠቱ ከዘርፉ ከሚገባትን ጥቅም እንዳታገኝ 
አድርጓታል። 

ቻይናም  የራሷ ባህል እና ጥንታዊ እውቀት ለማሳደግ 
በጣም ብዙ ጥረት ማድረጓን ያነሳሉ። ‹‹ቻይና በባህል 
ህክምና ዘርፉ ዩኒቨርሲቲ እስከማቋቋም ደርሳለች።  
በዩኒቨርሲቲው 60 በመቶ ባህላዊ፤ 40 ደግሞ ዘመናዊ 
ትምህርት ነው የሚሰጠው› ይላሉ። ጀርመንም 
በተመሳሳይ ለባህላዊ ህክምና ትምህርት ከፍተኛ ትኩረት  
እንደምትሰጥ አንስተው፤ ‹‹በጀርመን ማንኛው ዶክተር 
የስራ  ፈቃድ የሚሰጠው በባህል ህክምና ዘርፍ ፈተና 
ወስዶ ፈተናው ማለፍ ሲችል ብቻ ነው›› ሲሉ ይጠቅሳሉ።  

በዚህ ረገድ ኢትዮጵያ የተለያየ የአየር ፀባይ እና 
እንደየአካባቢው የሚበቅሉ በርካታ መድሃኒትነት ያላቸው 
እፅዋቶች ቢኖሯትም ዘርፉ ለሀገር ኢኮኖሚ እድገት 
ከመጠቀም  ወደኋላ ቀርታለች። ‹‹ሱዳን ብትሄጂ ግን 
እንደሁኔታው የሚመች የአየር ፀባይ የለም። እኛ ደግሞ 
በተቃራኒው የአየር ፀባይም ሆነ መድሃኒታማ እፅዋቶች 
ባለሀብቶች ነን። ግን ደግሞ  ፈጣሪ አሟልቶ የሰጠንን 
ሀብት በአግባቡ መጠቀም አልቻልንም›› ይላሉ። 

ለዚህ ደግሞ በዋናነት በኢትዮጵያ የምዕራብውያኑ 
ተፅዕኖ በመዋጥ የራስን እወቅት፤ ታሪክ ቅርስና ማንነት 
በመተው  የሌሎችን ከፍተኛ ወጪ በማውጣት የመጠቀም 
ልምዱ በመጎልበቱ እንደሆነ ያስረዳሉ።  ‹‹ይህ ደግሞ 
አሁንም በሌሎች ሀገራት ላይ ጥገኛ እንድሆን ከማድረጉም 
ባሻገር በእጃችን ያለውን አቅም እያጣነው ነው ያለነው›› 
ሲሉ ስጋታቸውን ይገልፃሉ። በዚህም ምክንያት 
ሀገሪቱ  ከመካከለኛ ገቢ ካላቸው ጋርም ተርታ መሰለፍ 
ያለመቻሏንና ዛሬም በሌሎች ሀገራት ጥገኛ በመሆን 
ለከፍተኛ የውጭ ምንዛሬም እየተዳረገች መሆኑን  ነው 
ያመለከቱት።

ለዘርፉ እድገት ማነቆ ከሆኑት ቁልፍ ጉዳዮች አንዱ 
በዘርፉ ላይ ያለው የተዛባ አመለካከት መሆኑንም ኡስታዝ 
ኑሩ ይናገራሉ። ‹‹ህብረተሰባችን የባህል ህክምና ሲባል 
በብዛት ከጥንቆላና ከባዕድ አምልኮ ጋር ያያይዙታል። 
ነገር ግን እውነታው ይህ አይደለም፤ ከጥንት አባቶቻችን 
ሲወርድ ሲዋረድ የመጣ ፤ ለሺ ዘመናት ጥልቅ ምርምር 
የተደረገበት፤ ብዙዎቹ ፈዋሽነታቸውን በራሳቸው 
ያረጋገጡበት  ነው›› ሲሉ ይናገራሉ። ይህ ሲባል ግን 
ሁሉም የባህል ሃኪም በዘርፉ ጥልቅ እውቀት ኖሮት 
ይሰራል፤ ከባዕድ አምልኮ የፀዳ ነው አማለታቸው 
እንዳልሆነ ይናገራሉ።

ለዚህ ደግሞ በዋናነነት በዘርፉ ዙሪያ ያለውን 
የተሳሳተ አስተሳብ በመቀየር  ሀገራዊ እሴቶቻችንን 
አጉልቶ ማውጣት ይገባል የሚል እምነት ያላቸው የባህል 
ሃኪሙ  በዚህ ረገድ እሳቸው  ስራ በጀመሩበት ዘመን  
ይህ በሙያውና በባለሙያዎች ላይ መጥፎ እሳቤ ጎልቶ 
የወጣበት ጊዜ መሆኑ ስራቸውን ፈታኝ አድርጎባቸው 
እንደነበር ያስታውሳሉ። ‹‹ከእምነቱ ባሻገር የመድሃኒቶቹ 
ጥራትና መጠን እዲሁም ፈዋሽነታቸው ላይ ያለው 
የተጠቃሚዎች ጥርጣሬን እያለ ይህንን ተጋፍጦ መስራት 
በጣም ከባድ ነበር›› ይላሉ። 

ያንን  እውነታን መሰረት ያላደረገ ግንዛቤ ለመስበርም 
በማሰብ እፅዋት ሳይንስ ማጥናታቸውን ያስረዳሉ። ‹‹ይህ 
ለዘመናት ከአባቶቻንን ሲወርድ ሲዋረድ መጥቶ የወረስነው 

ጥልቅ እውቀት በአጉል እምነት መሸፈን የለበትም የሚል 
ፅኑ እምነት አለኝ›› ይላሉ። ይህ እውቀት የኢትዮጵያ ቅርስ 
በመሆኑ ይህንን ሀብት ከትውልድ ለማሻገርና ለሀገር 
በሚበጅ መልኩ ጥቅም ላይ እንዲውል ብዙ ምርምሮችን 
ማድረጋቸውን ያነሳሉ። ‹‹በተለይ የራሴን ማህበራዊ ሚዲያ 
ገፅ በመክፈት በዘርፉ ጥያቄ ላለባቸው ማህበረሰቦች 
ምላሽ በመስጠትና እውቀት እንዲያገኙ በማድረግ የራሴን 
ጥረት አድርጌያለሁ። በዚህም የህብረተሰቡን አመለካከት 
መለወጥ ችያለሁ›› በማለት ያስረዳሉ።

በሌላ በኩል የባህል መድሃኒት ፈዋሽነት ጋር 
ተያይዞ ያለውን ጥርጣሬ ለራስ እሴት ዋጋ ካለመስጠትና 
ካለማክበር የመነጨ እንደሆነ ያነሳሉ። ለዚህም  አብነት 
አድርገው ‹‹ካልሰየምና ሌሎች ማዕድናት ተብለው ከውጭ 
በከፍተኛ የውጭ ምንዛሬ የሚመጡትን መድሃኒቶች 
ከአጥንት ተፈጥጭተው ነው። እኛ ሃገር ግን ያንን ሊተካ 
የሚችል እፅዋት አለ፤ ይህንን ግን ብዙ ሰው አያውቅም፤ 
ቢያውቅም ለመጠቀም እምነት የለውም›› በማለት 
ይጠቅሳሉ። 

አክለውም ‹‹ዘመናዊ መድሃኒት ለአንድ በሽታ ነው 
የሚታዘዘው የእኛ እፅዋቶች ለምሳሌ ዳማካሴን ብንወስድ 
ከሆድ ቁርጠት ባሻገር ለራስምታትና ለሌሎች በሽታዎች 
በአንድ ጊዜ ፈውስ ይሆናል›› ይላሉ። እንዳውም ተጓዳኝ 
ችግር በማምጣት ረገድ ከተፈጥሮ ከሚገኘው የባህል 
መድሃኒት ይልቅ በዘመናዊ መንገድ የሚመረተው ላይ 
እንደሚያመዝን ያስረዳሉ። ከዚያ ይልቅም እንደቻይና ካሉ 
ሀገራት በገፍ በውጭ ምንዛሬ እየመጣ ሀገሪቱን ለተጨማሪ 
ኪሰራ እየዳረጋት መሆኑን ነው የሚያመለክቱት። ሌሎች 
የቅመማ ቅመም እፅዋቶችንና የጫካ ዛፎችን ጨምሮ 
በኢትዮጵያ ብቻ የሚገኙ ሀብቶች መኖራቸውን ጠቁመው  
እነዚህን መድሃኒቶች እንደየሰው ሁኔታ፤ በሳይንሳዊ 
ቀመር  በመለካት ብንጠቀምባቸው ብዙ ከውጭ 
የምናስመጣቸውንም መድሃኒቶች ማስቀረት እንደሚቻል 
ነው የተናገሩት። 

ዘርፉ ለሀገር እድገት ያለውን ፋይዳ ተገንዝቦ ድጋፍ 
በማድረግ የተሰራው ስራ እምብዛም መሆኑን ኡስታዝ ኑሩ 
ይናገራሉ። ‹‹እርግጥ ነው በመንግሥት በኩል ከቅርብ ጊዜ 
ወዲህ እየተሰሩ ያሉ ስራዎች አሉ። በተለይ ጤና ጥበቃ 
ሚኒስቴር የባህል ህክምና ራሱን የቻለ  ቢሮ ተቋቁሞለት 
ከዘመናዊ ህክምና ጋር ጎን ለጎን አገልግሎት እንዲሰጥ 
ጅምር ስራዎች አሉ። ይሁንና አሁንም ቢሆን ድጋፉ 
በሚፈለገው ደረጃ ነው ማለት አይቻልም›› ይላሉ። 

በዋናነትም ልክ እንደሌሎች የልማት መስኮች  
በዘርፉ ምርምር ለሚያደርጉ አካላት በመንግሥት በኩል 
የሚበጀት የፋይናንስ ድጋፍ አለመኖሩ  የባህል ህክምናው 
አሁን ካለበት ደረጃ ከፍ ማድረግ ያለመቻሉን ያስረዳሉ።  
‹‹በአውሮፓና ቻይና  ራሱን የቻለ በጀት ይመደባል። እኛ 

የባህል ህክምናን የማዘመን ሂደት  

ሀገር ግን እንኳን በጀት ሊመደብለት ይቅርና በራሳችን 
ጥረት ስራውን እንዳንሰራ  እንቅፋቱ ብዙ ነው›› ይላሉ።

አክለውም ‹‹እኔ ካለችኝ ቀንሼ ነው የምሰራው ግን 
ይህንን የምርምር ስራ ወደ ከፍተኛ ደረጃ ለማድረስ 
መንግሥት ልክ እንደሌሎች የልማት ዘርፎች ማበረታቻ 
የሚሆን የገንዘብ ድጋፍ ቢያደርግልኝ፤ ካልሆነም ገንዘብ 
በብድር የምናገኝበት ሁኔታ መፈጠር አለበት ባይ ነኝ›› 
በማለት ተናግረዋል።

ኡስታዝ ኑሩ  አሁን ከሚያከናወኑት የምርምር ስራ 
ባሻገር ከአንድ በዘርፉ ከሰለጠነ  ሰው  ጋር በመተባበር  
በተወሰኑ በሽታዎች ላይ ሰፊ ጥናትና ምርምር ለማካሄድ 
እቅድ እንዳላቸው ያመለክታሉ። ‹‹ከጉበት ካንሰር ፤ 
ከፀጉር፤ ከማዲያትና ከውፍረት ጋር ተያይዞ የጀመርኳቸው 
የጥናት ስራዎች አሉ። በተጨማሪም ዘርፉን ማሳደግ 
የሚያስችሉ ተጓዳኝ ስራዎችም እያከናወንኩ ነው ያለሁት›› 
ይላሉ። በተጨማሪም ሚና የባህል ህክምና ማዕከልን 
በማስፋት ወደፊት በተመረጡ ችግሮች ላይ ማህበረሰቡን 
ይጠቅማሉ፤ ያገለግላሉ የሚባሉ ሰፋፊ ጥናቶችን በማድረግ 
ወደ ኢንዱስትሪ ደረጃ የማሳደግ ህልም ሰንቀው እየሰሩ 
መሆናቸውን ያስረዱት።  

ይሁንና ይህንን ህልማቸውን ለማሳደግ በመንግሥት 
በኩል ከፍተኛ ድጋፍ እንደሚያሻቸው ይናገራሉ። 
‹‹እኔ በግሌ የተወሰነ ጥረት ባደርግም የመንግሥትና 
የሚመለከታቸው አካላት ከፍተኛ የሆነ ድጋፍ 
ያስፈልገኛል። በተለይም በመንግሥት በኩል ምርምር 
የማደርግበትና እፅዋቶችን የምተክልበት የማባዛትና 
የምንከባከብበት መሬት ያስፈልገኛል›› ይላሉ። አሁን 
ባለው ሁኔታ በዘርፉ ለተሰማሩ ሰዎች በተለይ በከተማ 
የሚተክልበት ቦታ ስለሌለ  ልጆቻችን ዳማከሴንና 
ጤናዳምን  እንኳን እየረሱ በመሆናቸው ሙያውንም 
ሆነ እፅዋቶቹን ከነጭራሹ እንዳይጠፉ ስጋት እንዳላቸው 
ያነሳሉ። 

በሌላ በኩልም ሀገር በቀል እፅዋቶችን በመጠበቅ 
ረገድ በተለይ ካለፉት አራት ዓመታት ወዲህ  የተሻለ 
ትኩረት ተሰጥቶታል የሚል እምነት አላቸው። ያም 
ቢሆን በይበልጥ እየተተከሉ ያሉት ለምግብነት የሚውሉ 
ፍራፍሬዎች መሆኑን ጠቁመው ይህ በራሱ በምግብ 
እህል ራሳችንን ለማዋል ጥቅም እንዳለው ግልፅ ቢሆንም 
በተጓዳኝ ለመድሃኒትነት የሚውሉ የጫካ ዛፎችም ሊተከሉ 
ይገባል ሲሉ አቋማቸውን ገልፀዋል፡፡ ይህ ስራ ሲሰራ 
ደግሞ የባህል ሃኪሞችም ቢሳተፍበትና የእነሱን እውቀት 
የሚያካፍሉበት እድል ቢመቻች የተሻለ እንደሆነም 
ነው ያመለከቱት። በአጠቃላይ መንግሥት ዘርፉ ለሀገር 
ያለውን ፋይዳ በመረዳት የዘርፉን አንቀሳቃሾች ቀርቦ 
እንዲያወያይ ነው ሃጂ ኑሩ ጥሪ ያቀረቡት። 

ኡስታዝ ኑሩ ጀማል

ወጣቶች  
ማህበራዊ 

ግብርና የኢትዮጵያ የኢኮኖሚ ዋልታ ነው። 
አብዛኛው የኢትዮጵያ ህብረተሰብ መተዳደሪያም ይኸው 
ግብርና  ነው። ነገር ግን የኢኮኖሚ አውራነቱን ያህል 
ሕዝቡ ጠግቦ እንዲያድር አላስቻለም። አገሪቱም ከዘርፉ 
የሚጠበቀውን ያህል ምርት እያገኘች አይደለም። ለዚህም 
ገበሬው አሁንም ድረስ ከኋላ ቀር የአስተራረስ ዘዴ 
አለመላቀቁ፣ በቴክኖሎጂና ዘመናዊ አሰራር አለመደገፉ 
እንደዋና ምክንያት ይጠቀሳል።

ከዚህ በተጓዳኝ ለአፈር ተስማሚና ምርታማነትን 
የሚጨምሩ ማዳበሪያዎችን ጥቅም ላይ አለመዋል የዘርፉ 
ሌላኛው ማነቆ ሆኗል። በተለይ ከውጪ አገር የሚገቡ 
ማዳበሪያዎች የኬሚካል ይዘታቸው ከፍ ያለ በመሆኑ 
በአፈር ለምነትና በምርት ላይ አሉታዊ ጉዳት ሲያደርሱ 
ይሰተዋላል። ገበሬውም ሌላ አማራጭ የለውምና እነዚሁ 
ማዳበሪያዎች በተደጋጋሚ ይጠቀማል። 

ለአፈር ተስማሚና ምርታማነትን ሊጨምሩ የሚችሉ 
ማዳበሪያዎችን ማግኘት የገበሬው አንዱ ችግር ሆኖ ሳለ  
ይህንኑ ችግር ሊፈቱ የሚችሉ በርካታ የምርምር ስራዎች 
በተለያዩ ጊዜያት ሲሰሩም  ቆይተዋል። ነገር ግን ችግሩን 
ከስር መሰረቱ የፈቱ የምርምር ስራዎች አሉ ለማለት 
አያስደፍርም። በተለይ ደግሞ ቴክኖሎጂን በመጠቀም 
መላ ያበጁ በአፈር ማዳበሪያ ላይ የተሰሩ ስራዎች አሉ 
ማለት አይቻልም፤ ቢኖሩም በተግባር ችግር ሲፈቱ 
አልታዩም። ከዚሁ ችግር በመነሳት ግን ተስፋ ሰጪና 
በቀጣይ ተግባራዊ ቢሆን ችግሩን በዘለቄታው ሊፈታ 
የሚችል የአፈር ማዳበሪያ ላይ ያተኮረ የቴክኖሎጂ ስራ 
ፈጠራ በወጣቶች እውን ሆኗል። 

ወጣት ጊዮናዊት ገብሩ የግሪን ኢትዮጵያ መስራችና 
ቺፍ ኦፕሬቲንግ ኦፊሰር ናት። ከአዳማ ሳይንስና ቴክኖሎጂ 
ዩኒቨርሲቲ እ.ኤ.አ በ2020 በሜካኒካል ኢንጂነሪንግ 
የመጀመሪያ ዲግሪዋን አግኝታለች። በአሁኑ ጊዜ ደግሞ 
ስቴም ፓወር ከተሰኘና ወጣቶችን በተለያየ መልኩ በስራ 
ለማብቃት እየሰራ ከሚገኝ ድርጅት ጋር በጀማሪ የቢዝነስ 
አሰልጣኝነት እየሰራች ትገኛለች። 

ወጣት ጊዮናዊት ከዩኒቨርሲቲ ተመርቃ እንደወጣች 
ከሌሎች የዩኒቨርሲቲ ጓደኞቿ ጋር በመሆን ምን እንስራ 
ስትል አሰበች። እርሷና ጓደኞቿ ይህን ሀሳብ ሲያወጡና 
ሲያወርዱ አንድ ችግር ፈቺ ስራን እንደሚሰሩና ይህም 
ግብርና ላይ እንደሚያርፍ እርግጠኛ ነበሩ። ስድስት 
ሆነው በግብርናው ዘርፍ ምን አይነት ችግር እንዳለ 
በሚዳስሱብት ግዜ ዘርፉ በርካታ ችግሮች ያሉበት 
ቢሆንም የሜካናይዜሽንና የቴክኖሎጂ እጥረቶች ዋነኛ 
ማነቆ መሆናቸውን አረጋገጡ። ከዚህ ባለፈ ደግሞ 
ለግብርና ስራው  አስፈላጊ የሆኑ ግብአቶች እጥረት  
በአካባቢ ላይ የሚደርሱ ችግሮች እንዳሉም አወቁ። 

ጓደኛሞቹ በግብርናው ዘርፍ የሚታዩ ሁሉንም 
ችግሮች ከተመለከቱ በኋላ የትኛው በእነርሱ አቅም፣ 
እውቀት፣ ጥሬ እቃና ሀብት ሊፈታ ይችላል የሚለውን 
አስበውና ችግሩን አይተው የተፈጥሮ አፈር ማዳበሪያ 
ለመስራት ወሰኑ። በመቀጠል በአዳማ ዩኒቨርሲቲ 
ኢንኩቤሽን ፕሮግራም ውስጥ ገብተው የቢዝነስ 
ሃሳባቸውን ማበልፀግ ቻሉ። ከዛም ጂ አይ ዜድ ያወጣው 
የግብርና ስር (ቢዝነስ) ሃሳብ ውድድር ላይ ገብተው 
ሃሳባቸውን እውን  ለማድረግ የሚያስችላቸውን እውቀት 
ቀሰሙ። በዛው በአዳማ ሳይንስና ቴክኖሎጂ ዩኒቨርሲቲ 
የመጀመሪያውን ፕሮጀክታቸውን ይፋ አደረጉ። 

በመቀጠል ወጣት ጊዮናዊትና ጓደኞቿ ይህን 
ሂደት አልፈው የተፈጥሮ ማዳበሪያን ሊያመርቱ 
የሚችሉ የተለያዩ ማሽኖችን በማየትና  በሀገር ውስጥ 
አሻሽለው ለመስራት ሁሉም በተማሩበት የኬሚስትሪና 
ቢዝነስ ማኔጅመንት ትምህርት መስክ ያላቸውን 
እውቀት አዋጥተዋል። ወጣት ጊዮናዊትም ማሽኖቹን 
ዲዛይን ለማድረግ የሜካኒካል ኢንጂነሪንግ እውቀቷን 
ተጠቅማለች ።

ወጣት ጊዮናዊትና ጓደኞቿ ዲዛይን ያደረጉት ማሽን 
‹‹ቬዝል›› የሚሰኝ ሲሆን  ማሽኑ  ከየቤቱ የሚወጡ 
ተፈጥሯዊ (ከኬሚካል የፀዱ) ቆሻሻዎች ተሰብስበው 
የመፍጨትና  መርጦ የማውጣት ስራ ያከናውናል። 
በመጨረሻም በባክቴሪያና ሌሎች ንጥረ ነገሮች የበለፀገ 
ራሱ አፈር የመሰለ የአፈር ማዳበሪያ ምርት ይዞ ይወጣል። 

ይህ ምርት ነው እንግዲህ የአፈር ማዳበሪያ ሆኖ 
የሚያገለግለው። 

በአሁኑ ወቅት ከስድስቱ ወጣቶች ጊዮናዊትና 
ሁለት ጓደኞቿ ብቻ ሆነው የተፈጥሮ ማዳበሪያውን 
ከግብ ለማድረስ እየሰሩ ሲሆን የመጀመሪያውን የአፈር 
ማዳበሪያ ምርት በቴክኖሎጂ ለማውጣት ችለዋል። 
የአፈር ማዳበሪያው ከሌሎች መሰል አምራቾች ጋር 
ተወዳዳሪ እንዲሆንም በአፈር ጤንነት ላይ ያተኮሩና 
በስፋት ሊመረቱ የሚችሉ ተፈጥሯዊ የአፈር ማዳበሪያ 
ማምረት ችለዋል።  

ጓደኛሞቹ የመጀመሪያውን የተፈጥሮ አፈር ማዳበሪያ 
ምርት እ.ኤ.አ በጥር ወር 2021 አምርተው ያወጡ ሲሆን 
በሳይንስ ባለሙያዎች በላብራቶሪ ተፈትሾ የተሻለ መሆኑ  
ተረጋግጧል። እነርሱ ምርቱን በሚያመርቱበት ቦታ ላይ 
ተሞክሮም ውጤታማነቱ በሳይንስ ባለሙያዎችና በዚህ 
ላይ በሚሰሩ የግል ኩባንያዎች ይሁንታን አግኝቷል። 
ይሁንና አንድ ማዳበሪያ ለሁሉም የአፈር አይነት 
እንደማይሆን በመረዳት እንደአፈሩና እፀዋቱ ሁኔታ 
ተስማሚ የሆኑ የተለያዩ የአፈር ማዳበሪያ ምርቶችን 
እያሻሻሉ በማምረት ላይ ይገኛሉ።  

ይሁንና ማዳበሪያውን በስፋት አምርቶ አርሶ አደሩ 
ጋር ተደራሽ ለማድረግ ሰፊ ቦታ፣ ከፍ ያለ የገንዘብ አቅም 
የሚጠይቅ በመሆኑ ወጣት ጊዮናዊትና ጓደኞቿ እርዳታ  
የማሰባሰብ ስራ ጀምረዋል። ለተለያዩ መንግሥታዊና 
መንግሥታዊ ላልሆኑ  የግል ተቋማት  ስለስራቸው 
በማሳወቅ ድጋፍ እንዲያደርጉላቸው እየጠየቁ ሲሆን 
በዘርፉ ከተሰማሩ ሌሎች ተቋማት ጋርም የጋራ ግንኙነት 
የመፍጠርና ምርቱ በስፋት ተመርቶ ወደአርሶ አደሩ 
የሚደርስበትን ሁኔታ ለማመቻቸት እየሰሩም ይገኛሉ። 
በአሁኑ ወቅትም ምርቱ  የመጨረሻ ማረጋገጫ ወደ 
ኢትዮጵያ ተስማሚነት ምዘና ድርጅት መላኩን 
ይናገራሉ። 

እነ ጊዮናዊት ከኢትዮጵያ ተስማሚነት ምዘና ድርጅት 
የምርት ማረጋገጫ የምስክር ወረቀት ካገኙ በኋላ ምርቱን 
በስፋት አምርቶ ለአርሶ አደሩ ተደራሽ የማድረግ ሃሳብ  
አላቸው። ከሁሉ በላይ ደግሞ የአፈር ጤንነትና የአየር 
ንብረት ለውጥ ጉዳይ አንገብጋቢ እየሆነ በመምጣቱ 
ድርጅታቸውን ወደ መንግሥታዊ ያልሆነ ተቋም 
በመቀየር ምርታቸውን በሜካናይዝ ግብርና ውስጥ ላሉ 
ባለሀብቶች የመሸጥና ለአርሶ አደሩ ደግሞ በነፃ የማቅረብ 
ውጥንም ይዘዋል። 

ስራው ትልቅ ኢንቨስትመንት ስለሚጠይቅ የትኛው 
ሊያዋጣ እንደሚችልም በጥልቅ እያሰቡበት ነው። 
አርሶ አደሩ በአፈር ማዳበሪያ ግብአት እርዳታ ማግኘት 
ስላለበት የተሻለ አካሄድን ለመምረጥ ተዘጋጅተዋል። ነገር 
ግን አሁን ባለው ሁኔታ ድጋፍ አግኝተው በስፋት የአፈር 
ማዳበሪያውን በማምረት አርሶ አደሩን እንዲሞክረው 
ማድረግ የቀጣይ ስራቸው ይሆናል። 

ድጋፉን  ለማሰባሰብም በግብርናው ዘርፍ ያሉ 
የተለያዩ ባለሀብቶች ጋር በመሄድ ምርቱን የማስተዋወቅና 
ለዚህም ድጋፍ እንዲያደርጉ የመጠየቅ ስራዎችን 
እያከናወኑ ሲሆን   በአገር ውስጥና በውጪ ባሉ የቢዝነስ 
ሃሳብ ውድድሮች ላይ በመሳተፍ አሸንፎ ገቢ የማግኘት 
ስራዎችንም እየሰሩ ነው። ፕሮጀክቱን ገና ‹‹ሀ›› ብለው 
ሲጀምሩ ከጂ አይ ዜድ 5 ሺ ዩሮ ድጋፍ ያገኙ ሲሆን የአፈር 
ማዳበሪያ ማምረቻ ማሽን ዲዛይን ከማድረግ ጀምሮ እስከ 
ምርት ድረስ ባለው ሂደት ተጠቅመውበታል።      

‹‹የእኛ የተፈጥሮ አፈር ማዳበሪያ ሌሎች 
ከሚያመርቱት በብዙ ይለያል›› የምትለው ወጣት 
ጊዮናዊት አንድ ማዳበሪያ ለሁሉም ገበሬ ይሆናል ብለን 
አናምንም፤ ከዚህ አኳያ እኛ የምናመርተው እንደአፈሩ 
አይነት በመሆኑ ከሌሎች እንለያለን  ትላለች። 

የአንዳንዱ አርሶ አደር ማሳ አፈር ጥሩ ይሆናል። 
የሌላው ደግሞ ጥሩ ላይሆን ይችላል። ጥሩ የሆነው ብዙ 
ማዳበሪያ ሲጠቀም አፈሩ ከመጠን በላይ ዳብሮ መሬቱ 
ይቃጠላል። ወይም ደግሞ ማውጣት ያልነበረበትን ወጪ 
ለማዳበሪያ ግዢ ያወጣል። ሌላው ደግሞ ማዳበሪያ 
አምጥቶ ሲሞክር በአፈር ውስጥና በማደበሪያው ውስጥ 
ያለው ንጥረ ነገር ተመጣጣኝ ሳይሆን ቀርቶ ላይሰራለት 
ይችላል። 

ከዚህ አንፃር እነ ጊዮናዊት የእያንዳንዱን አርሶ 
አደር አፈር በቅድሚያ በውስጡ ምን እንዳለውና 

ተፈጥሯዊ ማዳበሪያ ከቆሻሻ
ምን እንደሚጎደለው በማጥናት የማላመድ (custum 
made) ስራ ይሰራሉ። ገበሬው ምን አይነት እፀዋት 
እንደሚተክል፣ አፈሩ ምን እንደሚጎድለውና እፀዋቱ ምን 
አይነት ንጥረ ነገር እንደሚፈልጉ  በማጥናትና ሳይንሳዊ 
መንገዱን በተከተለ መልኩ የተፈጥሮ ማዳበሪያውን 
ያዘጋጃሉ። ይህም ምርቱ ለእያንዳንዱ ተጠቃሚ የተሻለና 
ውጤታማ እንዲሆን ያደርገዋል። 

በሌላ በኩል ለእፀዋት እድገት እጅግ አስፈላጊ የሆኑ 
ንጥረ ነገሮች  NPK (nitrogen, phosphorus and po-
tassium) በሚያጥሩ ግዜ መመለስ ስለሚኖርባቸውና  
ማዳበሪያው በነዚህ ንጥረ ነገሮች በበለፀገ ቁጥር ይበልጥ 
ተመራጭ  ይሆናል። እነርሱም ማዳበሪያቸው የተሻለ 
ተፈጥሯዊና ከፍተኛ NPK ይዘት ያለው ሆኖ እንዲመረት 
ዋነኛ ዓላማቸው ነው። የአፈርን ጤንነት በመጠበቅ 
ኬሚካል ሳይጠቀሙ በተፈጥሮ ማዳበሪያ ብቻ ወደ 
ተፈጥሯዊ ግብርና መግባትም ነው የእነርሱ ውጥን። 

በግብርናው ዘርፍ የአፈር ማዳበሪያ እጥረት እንዳለ 
የምትናገረው ወጣት ጊዮናዊት፤ ችግሩ የኢትዮጵያ ብቻ 
ሳይሆን ዓለም አቀፋዊ መሆኑን ትገልፃለች። ከዚህ አንፃር 
የማዳበሪያ እጥረት በመኖሩና  አገራዊ ችግር በመሆኑ 
ችግሩን በመጠኑም ቢሆን ለመቅረፍ እርሷና ጓደኞቿ 
እንደተነሱም ትናገራለች። በሌላ በኩል ደግሞ የዓለም 
አፈር በቀጣዮቹ ሃምሳ ዓመታት ብቻ ሊቆይ እንደሚችል 
የተባበሩት መንግሥታት ድርጅት ያወጣውን ጥናት ታሳቢ 
በማድረግ መሬት ሳይጎዳ ምርትን በዘላቂነት በመጨመር 
የመጠቀም አካሄድ እንደሚከተሉም ነው የምትገልጸው። 

‹‹የግሪን ኢትዮጵያ ዋነኛ ግብ ተፈጥሯዊ ግብርናን 
ማስተዋወቅ ነው›› የምትለው ወጣት ጊዮናዊት፤ ይህ 
የሚሆነው ግን መሬታችን ሳንጎዳና ግብርናን ዘለቄታዊ 
በማድረግ መሆኑን ትገልፃለች። ገበሬው በግብርና ዘላቂ  
እንዲሆን ደግሞ የአፈር ማዳበሪያ ሊቀርብለት እንደሚገባ 
ትጠቁማለች። ተፈጥሯዊ ግብርናን እንዲከተል 
ግንዛቤ የማስጨበጥ ስራ መስራት እንደሚያስፈልግም 
ትጠቅሳለች። እኛም የተፈጥሮ ማዳበሪያን እንደየአፈሩ 
ሁኔታ አምርቶ በመሞከር ግብርናውን ዘላቂ ለማድረግ 
ስራ ጀምረናል ትላለች። 

ይህን ተፈጥሯዊ ግብርና ከተፈጥረሯዊ የአፈር 
ማዳበሪያ ጋር አጣምሮ በስፋት ለማስተዋወቅና ለአካባቢ 
ተስማሚ በሆኑ ስራዎች ዙሪያ ለሚሰሩ የተሻሉ እድሎች 
ቢኖሩና ሁኔታዎች ቢመቻቹ አካባቢን በተሻለ ሁኔታ 
መጠበቅ እንደሚቻል ነው የምትናገረው። በተለይ 
የአየር ንብረት ለውጥ በጣም አሳሳቢ ጉዳይ እንደመሆኑ 
አካባቢና ግብርና ላይ የሚሰሩ መንግሥታዊና 
መንግሥታዊ ያልሆኑ ድርጅቶች በማህበራዊና 
አካባቢያዊ ቢዝነስ ላይ ለሚሰሩ ሰዎች ትኩረት መስጠት 
እንደሚያስፈልግ  ትጠቁማለች። 

ግብርናው የአገሪቱ ትልቁ ክፍለ ኢኮኖሚ መሆኑን 
የምትናገረው ወጣት ጊዮናዊት፤ ወጣቱ በስፋት በዚህ 
ዘርፍ ላይ ተሳትፎ ስራ መፍጠርና  በተለይ ደግሞ 
በዘርፉ ችግር ፈቺ የፈጣራ ስራዎችን መስራት እንዳለበት 
ትገልፃለች። ግብርናና አካባቢ ትልቅ ጉዳይ እንደመሆኑ 
የምግብ ዋስትናን ማረጋገጥና የአየር ንብረት ለውጥ 
ችግርን መፍታት ካልተቻለ ቴክኖሎጂ ብቻውን ጥቅም 
እንደሌለውም ነው የምታክለው። ከዚህ አንፃር መሰረታዊ 
የሆኑ ነገሮች ላይ ትኩረት ማድረግ ከተቻለ የተሻለ ለውጥ 
ማምጣት ይቻላል ባይ ናት ።

በመሆኑም ሁሉም ወጣት በግብርናው ዘርፍ 
ለመግባት ወደኋላ የሚያፈገፍግ መሆን እንደሌለበትና 
በዘርፉ መስራት ከቻለ ከራሱ አልፎ ሀገሩንም 
ሊጠቅም እንደሚችል ወጣት ጊዮናዊት መልእክቷን 
ታስተላልፋለች። በአካባቢ ጉዳይ ላይም ትኩረት 
አድርገው ቢሰሩ በአየር ንብረት ለውጥ ላይ ያለውን 
ችግር መቅረፍ እንደሚችሉም ትገልፃለች። 

የግብርናው ዘርፍ ገና ብዙ አልተሰራበትም። ዘርፉን 
ማዘመንና በቴክኖሎጂ የታገዘ ማድረግም ይገባል። 
የሀገሪቱ ትልቁ ኢኮኖሚ እንደመሆኑ ሰፊ የስራ እድል 
ይፈጥራል ። እነ ወጣት ጊዮናዊት በግብርናው ዘርፍ 
ገብተው የጀመሩት ስራ ዘርፉን ለማሻሻል እንደ አንድ 
ጥረት የሚታይ እንደመሆኑ ሌሎች ወጣቶችም የእነርሱን 
አርአያ በመከተል በግብርናው ዘርፍ የሚታየውን ችግር 
ፈቺ ከራሳቸው አልፎ ሀገርንም ጭምር የሚጠቅም 
ሃሳብና ስራ እንዲሰሩ ያስችላቸዋል። 

አስናቀ ፀጋዬ

መንግሥታዊና መንግሥታዊ 

ላልሆኑ  የግል ተቋማት  

ስለስራቸው በማሳወቅ ድጋፍ 

እንዲያደርጉላቸው እየጠየቁ 

ሲሆን በዘርፉ ከተሰማሩ 

ሌሎች ተቋማት ጋርም የጋራ 

ግንኙነት የመፍጠርና ምርቱ 

በስፋት ተመርቶ ወደአርሶ 

አደሩ የሚደርስበትን ሁኔታ 

ለማመቻቸት እየሰሩም 

ይገኛሉ

የምድር በረከት

መንግስት የማዕድን ዘርፍ በኢኮኖሚ ውስጥ ከፍ ያለ 
አበርክቶ እንዲኖረው እየሰራ ይገኛል። ለውጤታማነቱ 
ደግሞ በተደራጀና በተቀናጀ የሚመራበትን ሥርአት 
በመዘርጋት፣ ለዘርፉ ማነቆ የሆኑ አሰራሮችን በፖሊሲ 
በማሻሻል፣ ለኢንቨስትመንት ምቹ ለማድረግና ቅድመ 
ሁኔታዎችን ማመቻቸት በመንግሥት በኩል ከተከናወኑት 
ተግባራት መካከል ጥቂቶቹ ናቸው።

የማዕድን ሀብት በልዩ ልዩ የኢትዮጵያ አካባቢዎች 
እንደመገኘቱ የክልል መንግስታት ሀብቱን ከመጠበቅ 
ጀምሮ በልማቱ የሚያደርጉት አስተዋጽኦ ሀገራዊ ልማት 
ለማምጣት አቅም እንደሚፈጥርም ይታመናል። ሀብቱ 
ለምቶ ለተገቢው ዓላማ እንዲውል የአሰራር ሥርአት 
በመዘርጋት የድርሻቸውን በመወጣት ላይ ከሚገኙ 
ክልሎች መካከል ደግሞ  የኦሮሚያ ክልል አንዱ ሲሆን፣ 
እምቅ የሆነ የማዕድን ሀብት በተለይም የወርቅ ማዕድን 
ከሚገኝባቸው የሀገሪቱ አካባቢዎች ውስጥ የሚመደብ 
ነው። በወርቅ ማዕድን ጉጂ ሻኪሶ አካባቢን ለአብነት 
ማንሳት ይቻላል። 

የኦሮሚያ ክልል የኢንቨስትመንት ግሩፕ (ቡድን) 
የያዘ በማዕድን ዘርፍ ላይ የሚሰራ “ኦ ማይኒንግ” 
የሚል ስያሜ ያለው መንግሥታዊ የልማት ድርጅት 
አቋቁሞ እየሰራ ይገኛል። “ኦ ማይኒንግ” የተሰኘውን 
የኢንቨስትመንት ግሩፕ ለምን ማቋቋም እንዳስፈለገ፣ 
እያከናወናቸው ስላሉ ተግባራት እንዲሁም አጠቃላይ 
በክልሉ የማዕድን ልማት ጋር በተያያዘ ከዋና 
ሥራ አስፈጻሚ ዶክተር መስፍን አሰፋ ጋር ቆይታ 
አድርገናል። መልካም ቆይታ!

አዲስ ዘመን፦ በቅድሚያ ኦ ማይኒንግ 
ኢንቨስትመንት ግሩፕ ለማቋቋም መነሻ የሆነውን 
ምክንያት ቢገልጹልን?

ዶክተር መስፍን፦ ኦ ማይኒንግ የኢንቨስትመት 
ግሩፕ ሲሆን መንግሥታዊ የልማት ድርጅት ነው። በዚህ 
ዓመት ነው የተቋቋመው። በስሩም የተለያዩ የማዕድን 
ዘርፎች ያሉትና በማዕድን ዘርፍ ላይ የሚሰሩ መንግሥታዊ 
ተቋማትን ያስተዳድራል። ድርጅቱንም ማቋቋም ያስፈለገው 
በአራት ዋና ተግባራት ነው። በማዕድን ዘርፉ ላይ የግሉን 
ባለሀብት በማጠናከርና በማበረታት እንደሀገር የተያዘውን 
የሀገር በቀል ኢኮኖሚ ማሻሻያ እንዲሳካ ማድረግ ትልቁን 
ድርሻ የያዘ ሲሆን፣ በሽርክና እና በተለያየ መንገድ የሚሰሩ 
ከሀገር ውስጥና ከውጭም ኢንቨስተሮችን በመሳብ 
እንዲሁም ከመሬት ዝግጅት ጀምሮ ለኢንቨስተሮቹ ምቹ 
ሁኔታን መፍጠርን ታሳቢ ያደረገ ነው። የማዕድን ዘርፍን 
የገበያ ክፍተት መሙላት፣ የውጭ ምንዛሪ ግኝትን ማሳደግ፣ 
የአካባቢ ብክለትን የማያስከትል የማዕድን ልማት ማከናወንና 
ማዕድኑ በሚገኝባቸው አካባቢዎች የሚኖረው ማህበረሰብ 
ከልማቱ ተጠቃሚ የሚሆንበትን ማረጋገጥ ተግባራቶቹ 
ናቸው። 

ኢትዮጵያ በጥናት የተረጋገጠ ከፍተኛ የማዕድን ክምችት 
ያላት ሲሆን፣ ከነዚህ መካከልም በዓለም ተፈላጊና ከፍተኛ 
ዋጋ የሚያወጡ ይገኛሉ። በዚህ ልክ ከዘርፉ በገቢ ተጠቃሚ 
መሆን ባለመቻሏ የተለያዩ ጥቅሞችን አጥታለች። ዘርፉ 
በሀገር ምጣኔ ሀብት ውስጥ ያለበትን ሚና አልተወጣም። 
ለዚህም እንደምክንያት የሚነሳው የትኩረት ማነስ ነው። 
ከ1967 እስከ 1983 ባሉት አመታት ዘርፉ በመንግሥት 
ብቻ ነበር የተያዘው። በማዕድን ልማት የግል ባለሀብቶች 
አይሳተፉም ነበር። ይህም ዘርፉን ውጤታማ እንዳይሆን 
ካደረጉት ምክንያቶች መካከል ይጠቀሳል። ዘርፉ ልምቶ 
በሀገር ኢኮኖሚ ላይ የሚፈለገውን ውጤት እንዲያስመዘግብ 
በሀገር በቀል የኢኮኖሚ ማሻሻያ እድገት ውስጥ አንዱ ተደርጎ 
የተወሰደው ከቅርብ አመታት ወዲህ ነው። በዚህ የሀገር 
በቀል የኢኮኖሚ ማሻሻያ እድገት 10 በመቶ ድርሻ የተጣለው 
በማዕድን ዘርፉ ነው።

እስካሁን ባለው የማዕድን ልማት ለአካባቢ ጥበቃ 
ትኩረት የተሰጠ አልነበረም። ልማቱ የአካባቢ ሥነ ምህዳርን 
በጠበቀ እንዲከናወን በትኩረት መሥራት ይጠበቃል። 
ማዕድኑ በሚገኝበት ስፍራ የሚኖረው ማህበረሰብ ከልማቱ 
ተጠቃሚ አለመሆኑም ሌላው ክፍተት በመሆኑ ይህንንም 
በማሻሻል ፍትሐዊነትን ማስፈን ይጠበቃል።

አዲስ ዘመን፦ በኦ ማይኒንግ ኢንቨስትመንት 
ግሩፕ ውስጥ የተሰባሰቡት እነማናቸው?

ዶክተር መስፍን፦ ኦ ማይኒንግ እናት ግሩፕ ሆኖ ነው 
የሚያገለግለው። በመሆኑም በሥሩ የተለያዩ ኩባንያዎች 
ይገኛሉ። ወርቅን ጨምሮ በተለያዩ የማዕድን አይነቶች ላይ 

ለምለም መንግሥቱ ልማቱ ሲከናወን መንግሥት ድርሻ ወይንም ሼር ይኖረዋል። 
ኩባንያዎችም ሆኑ የአካባቢ ማህበረሰብ በልማቱ ሲሳተፉ 
በተመሳሳይ ድርሻ ወይንም ሼር ይኖራቸዋል። የመንግስት 
ድርሻ ከ50 በመቶ በላይ ከሆነ በመምራት፣ በመደገፍና 
በማስተባበር ውጤታማ እንዲሆኑ ያደርጋል።በልማቱ ላይ 
የሚሳተፉት ኩባንያዎችም ተጠሪነታቸው ለኦ ማይኒንግ 
ኢንቨስትመንት ግሩፕ ይሆናል ማለት ነው። ድርጅቱ በአሁኑ 
ጊዜም የተለያዩ ኩባንያዎችን በሥሩ አቋቁሟል።

አዲስ ዘመን፦ ኦ ማይኒንግ ኢንቨስትመንት ግሩፕ 
የበላይ ሆኖ ሲሰራ ምን አይነት ድጋፎችን በማድረግ 
ነው ኩባንያዎችን ውጤታማ የሚያደርጋቸው?

ዶክተር መስፍን፦ ድርጅቱ ኩባንያዎቹ ለሥራ 
ከሚያወጡት ከእቅድ ጀምሮ ክትትል ያደርጋል። በእቅዳቸው 
መሰረት መፈፀማቸውንም ይገመግማል። በግምገማው 
መሠረትም ውጤታማ ሆኖ ያልተገኘ ኩባንያ ቀጥታ ለቦርድ 
ያስተላልፋል። ኩባንያዎቹ ግንባር ቀደም ሆነው እንዲሰሩ 
ይደግፋቸዋል። የለማው ማዕድንም በህጋዊ መንገድ ገበያ 
ላይ እንዲውል በተለይም በየአካባቢው የለማውን የወርቅ 
ማዕድን ገዝቶ ለብሔራዊ ባንክ እንዲያቀርብ እንዲሁም 
ለማዕድን ልማቱ የሚውሉ የተለያዩ ቴክኖሎጂዎችን ከውጭ 
ገዝቶ የማሰራጨት ህጋዊ መብት ተሰጥቶታል። ድርጅቱ 
ኩባንያ መሥርቶ ወደ ልማት የመግባት ህጋዊ መብትም 
አለው።

አዲስ ዘመን፦ የማዕድን ልማቱን የሚመራ 
እራሱን የቻለ ተቋም እንዳለ ይታወቃል።

ኦ ማይኒንግ ኢንቨስትመንት ግሩፕ ምን የተለየ 
ድርሻ እንዲኖረው ነው የተቋቋመው?

ዶክተር መስፍን፦ ኦሮሚያ ማዕድን ኤጀንሲ 
የመምራት ሚና ነው ያለው። ኦ ማይኒንግ የሚሰራውንም 
ሥራ ይከታተላል፣ ይገመግማል እንዲሁም አቅጣጫ 
ያስቀምጣል። የኦ ማይኒንግ ኢንቨስትመንት ግሩፕ ዋና 
ተግባር ደግሞ ማዕድን የመፈለግ፣ የማግኘትና የማምረት 
በአጠቃላይ የማልማት ሥራ ነው የሚሰራው። የሁለቱ 
ተቋማት የሥራ ድርሻ በዚህ መልኩ የሚገለጽ ቢሆንም 
ለአንድ ዓላማ ስለሚሰሩ ተደጋግፈው ነው የሚሰሩት።

አዲስ ዘመን፦ የኦ ማይኒንግ ኢንቨስትመንት 
ግሩፕን በዚህ መልኩ ከነገሩኝ ከተቋቋመ ጀምሮ 
ያከናወናቸውን ሥራዎች ደግሞ ይገለጹልኝ?

ዶክተር መስፍን፦ በወርቅ ልማት ላይ አቅም ካላቸው 
ድርጅቶች ጋር በጋራ ሥራ ተጀምሯል። የደለል ወርቅ 
ማጠቢያ ማሽን ተከላ ተከናውኗል። ከልማቱ ከሚገኘው 
ገቢ ሶስት በመቶ ለአካባቢ ልማት የሚውልበት መንገድም 
ተመቻችቷል። የመጠጥ ውሃ አቅርቦትና የተለያዩ ማህበራዊ 
አገልግሎቶችንም ለአካባቢው ማህበረሰብ በመስጠት 
ተጠቃሚነት ላይም ትኩረት ተሰጥቷል። ከአካባቢ ማህበረሰብ 
ጋር የሚሰራ ሥራ ልማቱን የተሳካ ስለሚያደርገው ነው በዚህ 
መልኩ እንቅስቃሴ የተጀመረው።

አዲስ ዘመን፦ ኦ ማይኒንግ ከተቋቋመ አጭር 
ጊዜው እንደሆነ ገልጸውልናል። በዚህ አጭር ጊዜ ውስጥ 
ደግሞ የወርቅ ማጠቢያ ማሽን ተከላ በማከናወን ወደ 
ሥራ ገብቷል። የጥናት ሥራ መቅደም አልነበረበትም?

ዶክተር መስፍን፦ እዚህ ላይ መታየት ያለበት ኦ 
ማይኒንግ ከመቋቋሙ በፊትም የማዕድንና ኮንስትራክሽን 
ዘርፍ ተብሎ የማዕድን ልማቱ ይከናወን ነበር። አልሚ 
ኩባንያዎችም ነበሩ።ነገር ግን በሚፈለገው ደረጃ በማዕድን 
ዘርፍ ውጤታማ መሆን ባለመቻሉ ማዕድን እራሱን ችሎ 
እንዲሰራ ተደረገ። በዚሁ መሠረትም ተቋቋመ። ቀደም ሲል 
በተከናወኑ የአዋጭነት የጥናት ሥራዎች መሠረት ሥራዎችን 
ማከናወን ተችሏል።

አዲስ ዘመን፦ በማዕድን ልማቱ በዚህ ወቅት 
በስፋት እየተነሳ ያለው እየለማ ያለው የወርቅ 
መጠንና ለብሔራዊ ባንክ መግባት ያለበት እየተጣጣመ 
እንዳልሆነ ነው። ኦ ማይኒንግ በዚህ ላይ ምን ሚና 
አለው?

ዶክተር መስፍን፦ ህገወጥ ግብይቱ በአንድ አካባቢ ላይ 
ብቻ አይደለም እየተፈጸመ ያለው።ዘርፉን የሚያስተዳድረው 
አካል ነው የሚቆጣጠረው። ኦ ማይኒግ በተቻለ መጠን በሥሩ 
ያሉ ኩባንያዎችና በአካባቢ ማህበረሰብ የሚለማውን ወርቅ 
ሰብስቦ ቀጥታ ለብሔራዊ ባንክ እንዲገባ በማድረግ ኃላፊነቱን 
ይወጣል። በማዕድን ልማቱ በተለይም በወርቅ ዙሪያ 
የሀገርን ኢኮኖሚ ያሳድጋል ተብሎ በሚታሰበው የደለል 
ወይንም ጽንሰ ወርቅ ላይ ነው ትኩረት ተደርጎ እየተሰራ 
ያለው። በመሆኑም ትላልቅ የውጭ ኩባንያዎችን በማሳተፍ 
ልማቱን ለማሳደግ ጥረት እየተደረገ ነው። ፍላጎት መኖሩንም 

አረጋግጠናል። ሌላው በቅርብ ጊዜ ወደ ሥራ ይገባል ተብሎ 
የሚጠበቀው የማርብል ፕሮጀክት ነው። ልማቱንም በምዕራብ 
ሐረርጌ መኢሶ ወረዳ ውስጥ ለማከናወን ነው የታቀደው።

ለዚሁ ልማት የሚውል ማሽንም በግዥ ከውጭ ገብቷል። 
ግንባታውም በአጭር ጊዜ ውስጥ ይከናወናል። በአካባቢው 
የተደራጁ ወጣቶችም የማርብል ልማት ሼር ሆልደር ወይንም 
ባለድርሻ እንዲሆኑ ተደርጓል። በልማቱ ቡርቃ የሚባል ኩባንያ 
ነው በልማቱ የሚሳተፈው።ምዕራብ ወለጋ መንዲ በሚባል 
አካባቢም በተመሳሳይ የማርብል ልማት ለማከናወን ማሽን 
የማስገባት ቅድመ ዝግጅት ሥራ ተከናውኗል። በአካባቢው 
የሚገኘው የማርብል ማዕድን የተለያየ ቀለም ያለው ለውጭ 
ገበያ የሚሆን ተመራጭ ነው። የውጭ ምንዛሪ በማስገኘት ተስፋ 
የተጣለበት ነው። ሆኖም ግን በአካባቢው ባለው የፀጥታ ችግር 
ምክንያት ለጊዜው እንቅስቃሴው ተቋርጧል።

ለሲሚንቶ ፋብሪካ ግብአት የሚውል የከሰል ድንጋይ 
ክምችትም ኢሊባቦር ያዩ አካባቢ ይገኛል። በተለያየ ምክንያት 
በሚፈለገው ልክ ተጠቃሚ ሳይኮን ቆይቷል። አሁን ግን በአዲስ 
መልክ ጥቅም ላይ ለማዋል ጥረት እየተደረገ ነው። በዘርፉ 
ለመሰማራት ፍላጎት ካሳዩ በውጭ ሀገር ከሚኖሩ የአካባቢው 
ተወላጆች ጋር በጋራ ለመሥራት ቅድመ ሁኔታ ተመቻችቷል። 
337 የሚሆኑ የአካባቢው ወጣቶችም የሼር ወይንም የሽርክና 
ተጠቃሚዎች ይሆናሉ። በአሁኑ ጊዜም ለልማቱ ሥራ 
የሚያስፈልግ ማሽን ከውጭ ለማስገባት በሂደት ላይ ይገኛል። 
ከወርቅ ማዕድን ውጭ በዓለም ገበያ ከአንድ ሺ በመቶ በላይ 
ዋጋቸው የጨመረ የማዕድን አይነቶች አሉ። በተለይም ለተለያየ 
ኤሌክትሮኒክስ ግብአት የሚውል ሊትየም የሚባል የማዕድን 
አይነት በጣም ተፈላጊ ነው። በሀገራችን ክምችት በመኖሩ 
ተጠቃሚ መሆን ይቻላል። የማዕድን ልማት ሥራ እውቀትና 
የገንዘብ አቅም ይጠይቃል። የማዕድን ልማት አካባቢን የሚጎዳ 
በመሆኑም ይህን ሁሉ ታሳቢ ባደረገ በአግባቡ መምራት 
ይጠይቃል።

አዲስ ዘመን፦ ለህገ ወጥነት መስፋፋት የጥቁር ገበያ 
ሚና በመጉላቱ እንደሆነም ይነሳል። ምን ሀሳብ አለዎት?

ዶክተር መስፍን፦ ገንዘብ ላይ ብቻ ትኩረት ከተደረገ 
ሀገር እና ትውልድ ችግር ውስጥ ሊገባ ይችላል። ጊዜያዊ 
ጥቅም ላይ ማተኮር አግባብ ነው ብዬ አላምንም። እያንዳንዱ 
ኃላፊነት ሊሰማው ይገባል። የወርቅ ማዕድን ሽያጭ ላይ 
መንግሥት የ35 በመቶ ጭማሪ አድርጓል። ማንኛውም አልሚ 
ለብሔራዊ ባንክ ወርቅ ሲያስገባ በዚህ ጭማሪ ተጠቃሚ 
ይሆናል። ይሄ በመንግሥት በኩል ያለውን ቁርጠኝነት ያሳያል። 
ሌሎች የማዕድን አይነቶች ላይ በተመሳሳይ ህገወጥ ግብይት 

ይስተዋላል። ጠንካራ የሆነ የቁጥጥር ሥርአት በመዘርጋት 
በመከላከሉ ላይ ሊሰራ እንደሚገባም ግንዛቤው አለ። በአሁኑ 
ጊዜ በኩባንያም ሆነ በባህላዊ የወርቅ አምራቾች የሚመረተው 
የወርቅ መጠን አማካዩ ይታወቃል። በዚህ መንገድም መከታተል 
ይቻላል።

አዲስ ዘመን፦ ለማዕድን ልማት ሥራ የተረጋጋ 
ሰላም፣ የተሟላ መሠረተ ልማት፣ ህገ ወጥነትን መከላከል፣ 
የአካባቢ ማህበረሰብንን በማሳተፍ ተጠቃሚ ማድረግ፣ 
የአካባቢ ሥነ ምህዳርን መጠበቅ የሚሉት አስፈላጊ 
ነገሮች ምን ያህል ትኩረት ተሰጥቷቸዋል?

ዶክተር መስፍን፦ እነዚህ አግባብነት ያላቸው ጥያቄዎች 
በተገቢው ካልተመለሱ በልማቱ ላይ የሚሳተፉት ኩባንያዎች 
ዘላቂነታቸው ጥያቄ ውስጥ ይወድቃል። በመሆኑም በእያንዳንዱ 
ላይ መሥራት ይጠበቃል። ለአብነትም የአካባቢ ተጠቃሚነትን 
ለማረጋገጥ አንድ አልሚ ኩባንያ ወደ ልማቱ ከመገባቱ በፊት 
ከማህበረሰቡና ከአካባቢው አስተዳደር ጋር መተማመን ላይ 
መደረስ አለበት። አንድ ኩባንያ በሚፈጥረው ግድፈት ሌሎችንም 
በተመሳሳይ የማየት ሁኔታ ስለሚፈጠር ጥንቃቄ መደረግ 
አለበት። በዚህ አግባብ ለመሥራት ጥረት እየተደረገ ነው። 
ከፀጥታ ጋር በተያያዘም ልማቱ በሚከናወንበት አካባቢ ካለው 
የፀጥታ ኃይል ጋር እየተሰራ ሲሆን፣ እስካሁንም ያለው ትብብርና 
ግንኙነት ጥሩ በመሆኑ የፀጥታ ኃይሉ ደጋፊ ሆኖ ነው ያገኘነው። 
ማህበረሰቡ ከልማቱ ተጠቃሚ እንዲሆን ከተደረገ በማዕድን 
ልማት አካባቢ የሚነሳውን የፀጥታ ስጋትና ተግዳሮቶችን መቀነስ 
ይቻላል። ፀጥታን በማስከበር ረገድ የአካባቢው ማህበረሰብ 
ትልቁን ድርሻ ይይዛል። ኦ ማይኒንግ ይህን መንገድ በመከተሉም 
ለወርቅ ማጠቢያ የተከላቸው ማሽኖች በማህበረሰቡ ጥበቃ ሥር 
እንደሆኑ እንዲተማመን አድርጎታል። ተጠቃሚነታቸው የበለጠ 
መጠናከር እንዳለበት ግን ያምናል።

አዲስ ዘመን፦ የማዕድን ልማቱ በስፋት እየተከናወነ 
ያለው በኩባንያ ደረጃ ነው ወይንስ በአነስተኛ አልሚዎች 
ነው?

ዶክተር መስፍን፦ በወርቅ ማዕድን ልማት ሚድሮክ 
ግሩፕ ነው የሚጠቀሰው። አሁን ላይ ወደ ኩባንያ የሚመጡ 
መሻሻል እየታየ ነው። የወርቅ ማጠቢያ ማሽኖችን በመጠቀም 
ጭምር ያለው ነገር በልማቱ የሚያበረታታ ነው። እስካሁን 
ባለው ግን በአነስተኛ አልሚዎች ነው የሚከናወነው።

አዲስ ዘመን፦ ለነበረን ጊዜ እጅግ አመሰግናለሁ።
ዶክተር መስፍን፦ እኔም አመሰግናለሁ።

“ማህበረሰቡ ከልማቱ ተጠቃሚ እንዲሆን ከተደረገ በማዕድን ልማት አካባቢ 
የሚነሳውን የፀጥታ ስጋትና ተግዳሮቶችን መቀነስ ይቻላል”

  -  ዶክተር መስፍን አሰፋ

የኦ ማይኒግ ኢንቨስትመንት ግሩፕ ዋና ሥራ አስፈጻሚ 

ዶክተር መስፍን አሰፋ፤

ፎ
ቶ

፡-
 ሐ

ዱ
ሽ

 አ
ብ

ረሃ

ዓለም አቀፍ

መዝናኛ

የብዕር ጠብታ 

እንደ ትናንቱ ናት.. እንደዛ ቀደሙ።  አንገቷ 
ተሰብሮ፣ አይኖቿ አዘቅዝቀው ከመሬት ተወዳጅተዋል። 
ቀና የሚያረጋት ክንድ ትሻለች። ግን የነኳት ክንዶች ሁሉ 
ለዝቅታዋ ምክንያት ሆነው ያለፉ ናቸው።

ሰው ለሌሎች የሚተርፈው ለራሱ ሲበቃ ነው 
ትላለች ግን በእውነቷ ውስጥ ኖራ አታውቅም። አይደለም 
ለሌሎች ልትተርፍ ቀርቶ ለራሷ ያልበቃች ምናምንቴ 
የሆነች ያክል ይሰማታል።

ቀና የምትለው አንድ ጊዜ ነው.. ዝግ ያለ፣ ቀርፋፋ 
ኮቴ ስትሰማ.. እና ደግሞ ያ ኮቴ የአንድ አዛውንት መሆኑን 
ስታውቅ። ቀና የምትለው አንድ ጊዜ ነው.. የአዛውንቱ 
ሰላላ እጅ ፊቷ ላይ ሲያርፍ። ሊያነሳት አቅም የሌለው 
ጎስቋላ ክንድ ሲተሻሻት።

መኖር መሯት ዝቅ ባለችበት ሰሞን ኮቴ ሰማች። 
ቀርፋፋ ኮቴ። ዘመን የፈጀ በሚመስል ዝግታ አንገቷን 
በቀስታ ቀና አደረገች.. በምርኩዝ የሚሄዱ.. ሽበታም 
ሽማግሌ በተደነቃቀፈ እርምጃ ወደ እሷ ሲያዘግሙ 
ተመለከተች።  እዚህ ጋ ቀና ትላለች.. እዚህ ጋ አድራሻውን 
የማታውቀው አዲስነት ይዋሃዳታል።

ሽማግሌው ቀና ባለችበት በዘመን ያጌጠ ጎስቋላ 
እጃቸውን ወጣት ፊቷ ላይ አሳረፉት። ቀና የምትለው 
አንድ ጊዜ ነው.. እንዲህ እንደ አሁኑ አዛውንት እጃቸው 
ፊቷን ሲነካው።

‹እንዴት ነሽ? ዝግ ብለው ጠየቋት።
‹ያው ነኝ› ዝግ ብላ መለሰችላቸው።
‹እንደ መቼው?
‹እንደ ትናንቱና እንደዛ በፊቱ›
  ‹እና አሁንም በሞት ነው የምትጽናኚው..? ጠየቋት።
‹አዎ በሞት ነው የምጽናናው። ማንም ያልሞተውን 

ሞት መሞት እፈልጋለሁ። መከራዬን በሞት መርሳት 

በትረ ሙሴ (መልከ ኢትዮጵ) ምድር ላይ የቀረኝ የመጨረሻ ሃሳቤ ነው› ስትል ተናገረች።
አዛውንቱ ዝም ብለው ሲያደምጧት ቆይተው። 

‹በሕይወትሽ ውስጥ ሞትን የሚያስንቅ፣ መኖር 
የሚያስናፍቅ እንዴት አዲስ ነገር አጣሽ? ሲሉ ለጆሮ 
በሚጥም ዝግታ ጠየቋት። ዝግ ሲሉ ያምራሉ.. የሽምግልና 
ውበታቸው ዝግታ እስኪመስል ድረስ።

‹የኔ ሕይወት ስትሰራ አዲስ ነገር እንዳይኖራት 
ተደርጋ ነው። ህሊና የምትባለው ሴት ወደምድር ስትመጣ 
ለመከራ ብቻ ታስባ ነው› ሳግ ባነቀው ድምጽ ተናገረች።

‹አንቺ አልሽ..እኔም አንቺም ሌላውም ሰው አንድ 
አይነቶች ነን። ከአዲስ ነገር ጋር የተሰራ ሕይወት የለንም። 
አዲስ ነገራችን በአዲስ ሃሳብ፣ በአዲስ የኑሮ ዘይቤ  
የሚመጣ ነው። እንደ ትናንቱ ማሰብ፣ እንደ ትናንቱ 
መኖር እስካላቆምሽ ድረስ አዲስ ነገርሽ ላይ መድረስ 
አትችይም።

ግራ ተጋብታ ታስተውላቸው ጀመር። እስከዛሬ 
ሊያነሷት የሞከሩ ክንዶች ሁሉ የደቆሷት ናቸው። የእኚህ 
አዛውንት ክንድ ግን በጉስቁልና ውስጥ የማይቻል ሆኖ 
አገኘችው።

‹ይሄ አመለካከት ከውስጥሽ እስካልወጣ ድረስ አዎ 
ለመከራ ነው የተፈጠርሽው። መጽሃፉ ‹ሰው ከአፉ ፍሬ 
መልካምን ይበላል› ይላል። እየበላን ያለንው የአፋችንን 
ፍሬ ነው። አሁን ካለሽበት ትንሽ ፈቀቅ በይ..

ዛሬም ተስፋ አስቆረጧት። በሞት ላይ አስጨከኗት። 
ተሰናብቻቸው እሞታለሁ ብላ ነበር.. እጃቸው ለአንዴና 
ለመጨረሻ ጊዜ ጉንጭዋ ላይ ሲያርፍ ተመልክታ ወደሞት 
ልትሄድ ተጠናቃ ነበር። መኖር የምትጀምረው እሳቸው 
ፊት ስትቆም ነው።  ብዙ ሞቶችን በእሳቸው ሰላላ ክንድ 
ረታለች። ብዙ መከራዎችን፣ ብዙ ተስፋ መቁረጦችን 
የመላዕክት በሚመስል ዝግ ባለ ንግግራቸው አልፋለች። 
ግን ያጣችውን.. ያልደረሰችበትን አዲስ ነገሯን ሊሰጧት 
አልቻሉም። ከአጠገቧ ሄድ ሲሉ መሞት ትጀምራለች። 

ከአጠገቧ ሸሸት ሲሉ ወደደሮነቷ ትመለሳለች። ሞትን 
ማፍቀር.. ተስፋ መቁረጥን የሙጥኝ ማለት ትጀምራለች።

‹እርሶ የህይወቶን ዘጠና አመት እንዴት እንዳለፉ 
ሊነግሩኝ ይችላሉ? ስትል አዲስ ነገር ሽታ ጠየቀቻቸው። 
አንድም ቀን ስለራሳቸው እንዲነግሯት ጠይቃቸው 
አታውቅም። አንድም ቀን ከማድመጥ ባለፈ ምንም ነገር 
ጠይቃቸው አታውቅም። ዛሬ ጠየቀቻቸው.. ምናልባት 
ዘመን ካሾረው ከታሪካቸው ዳና ስር አዲስ ነገሯን ታገኝ 
ይሆናል.. ምናልባት ደግሞ ለአንዴና ለመጨለሻ ጊዜ 
ትኖር ይሆናል። በጆሮዋ ብቻ አይደለም በመላ ሴትነቷ 
ልታደምጣቸው ተሰናዳች።

እያዩዋት ወደ ራቀ ኋላ ኮበለሉ። በሃሳብ፣ በትካዜ 
የዘጠና አመትን የዘመን ድር ወደኋላ እያጠነጠኑ ተከዙ። 
የሕይወታቸውን እልፍ ዘመን አፈር አራግፈው ተረኩላት። 
‹እኔ ጎዳና ተወልጄ ህጻናት ማሳደጊያ ውስጥ ነው ያደኩት። 
እስከዛሬ ድረስ ወላጆቼን አላውቃቸውም። በሃያ አምስት 
አመቴ ሁሉ ነገሬ ያደረኳት የመጀመሪያ ፍቅረኛዬ 
ከዳችኝ። በሰላሳ አመቴ ባልሰራሁት ወንጀል ተከስሼ ሃያ 
አመት ታስሬ በሃምሳ አመቴ ከእስር ቤት ወጣሁ። ከእስር 
ቤት መልስ ሚስት አገባሁ። ሚስቴ እጅግ መልካም 
ሴት ነበረች። ፈጣሪ በከንቱ ለባከነው ዘመኔ መካሻ 
እንድትሆነኝ የሰጠኝ ነበር የመሰለኝ። ግን ምን ያደርጋል 
በተጋባን በሶስት አመታችን ሚስቴ በሞት ተለየችኝ። 
ግን አሁንም እስቃለሁ። እውነት ለመናገር በሕይወቴ 
ካጣሁት ነገር ሁሉ በላይ የሚስቴ በሞት መለየት ነበር 
የጎዳኝ ግን ምንም እንደማላደርግ ሲገባኝ በመከራዎቼ 
ላይ መሳቅ ጀመርኩ። ከዛ በኋላ ባለው እድሜዬ አግብቼ 
ለመውለድ ብዙ ሞክሬ ነበር ግን አልተሳካልኝም። እናም 
አሁን ብቻዬን አለሁ.. ግን እስቃለው›።

የሌላ ሰው ታሪክ የሚነግሯት ነበር የመሰላት። 
እሷን ከሞት ለማዳን ሲሉ ዓለም ላይ ያልተፈጠረ ታሪክ 
ፈጥረው እየነገሯት መሰላት። ይሄን ሁሉ መከራ ችለው 

ሰው መሆናቸው አስደነቃት። ተገርማ ሳታበቃ ወደ እሷ 
የሚምዘገዘግ ዝግ ያለ ድምጻቸውን ሰማችው።

‹ብዙ ችግሮችን በልጅነቴ አሳልፌአለሁ። 
ወጣትነቴም እንደነገርኩሽ ከነውር የራቀ አልነበረም። 
በጉልምስና እድሜዬም ተሰብሬአለው። አዲስ ነገሬ 
በሳቄ ውስጥ እንዳለ ስለማምን እስቃለሁ። ሰዎች፣ 
አጋጣሚዎች ደስታችንን እንዳይወስዱብን ነው መጠበቅ 
ያለብን። ችግሮቻችን ሳቃችንን እንዲያሸንፉብን መፍቀድ 
የለብንም። ለአንድ ሰው ቤተሰቡን እንዳለማወቅ 
ስብራት አለ ብዬ አላስብም። እኔ በዛ ውስጥ ነው 
ያለፍኩት። ግን እስቃለሁ። የምስቀው ሳልሰበር ቀርቼ 
አይደለም፣ የቆምኩት ተስፋ መቁረጥ ሳይጎበኘኝ ቀርቶ 
አይደለም እጅ አልሰጥም ብዬ እንጂ። በሳቄ ችግሮቼ 
አቅም እንዲያንሳቸው ያደረኩት እኔ ነኝ። ለመታመም፣ 
ለመሞት፣ ተስፋ ለማጣት እንደ እኔ ቅርብ አልነበረም 
ግን መከራዎቼን ስቄባቸው አሸነፍኳቸው። ልጄ ሞት 
ይሞታል.. ሞትሽን ግደይው እንጂ አትሙቺለት›። ሲሉ 
አስተዋሏት።

ምን እንደምትል ጠፋት። እሞታለሁ ብላ ነበር። 
ከእንግዲህ አልኖርም ብላ ነበር። ዓለም ደህና ሰንብች ብላ 
በሞት ልትጽናና ተዘጋጅታ ነበር። ሽማግሌው አሸነፏት.. 
ሃሳብ ላይ እያለች ጉንጩዋ ላይ የሆነ እጅ አረፈባት። 
ከሃሳቧ ባነነች.. በሴትነቷ ምስራቅ ላይ ጸሀይ ወጣች። 
መከራዋን ጥላ እንደ አዲስ የተፈጠረች ይመስላታል።

እጃቸውን ከጉንጭዋ ላይ አንስተው፣ ትክ ብለው 
አስተዋሏት። በነፍሷ ውስጥ ነፍስ ተፈጥሮ አዩ። 
ከእንግዲህ አይደርሱባትም.. የማትሞት አዲስ ነፍስ 
በመፍጠራቸው እየተደሰቱ ምንም ሳይሏት ትተዋት 
ሄዱ።

አላቀረቀረችም.. ቀና ያለችባቸውን እነዛን አዛውንት 
እጆች ናፈቀች። ለዋሉላት ውለታ ሁሉንም ልትሆንላቸው 
ተከተለቻቸው።

ሞትን መግደል..

በጋዜጣው ሪፖርተር 

አዲስ አበባ፡- ከምእራባውያን ሀገራት ዘመናዊ 
የውጊያ ታንኮች የተበረከተላት ዩክሬን አሁን ላይ 
ደግሞ  ትኩረቷን ዘመናዊ ተዋጊ ጄቶች ማዞሯን ቢቢሲ 
ዘግቧል።

ከኔቶ አጋር ሀገራት ዘመናዊ ታንኮች በእጇ እንደገቡ 
ያወቀችው ዩክሬን አሁን ደግሞ ዘመናዊ የውጊያ ጄቶች 
እንዲሰጡኝ ግፊት አደርጋለሁ ብላለች።

አሜሪካ አብረሃስ ኤም 1 እንዲሁም ጀርመን 
ደግሞ ሊዮፓርድ 2 የተባሉ ዘመናዊ ታንኮችን ለዩክሬን 
እንደሚጡ ሰሞኑን ማስታወቃቸው ይታወሳል።

ጀርመን ከራሷ ክምችት 14 ታንኮችን ለዩክሬን 

ለመስጠት የወሰነች ሲሆን፥ በሶስት ወይም በአራት ወራት 
ውስጥ መሳሪያዎቹ ኬቭ  እንደሚደርሱ ተነግሯል።

ይህንን ተከትሎም የዩክሬን መከላከያ ሚኒስትር 
አማካሩ ዩሪይ ሳክ፤ ቀጣይ ጉዟችን ተዋጊ ጄቶችን 
በእጃችን ማስገባት ነው ሲሉ ተደምጠዋል።

እና የመንፈልገው ኤፍ 16 ብቻ አይደለም 4ኛ 
ትውልድ የተባለው ዘመናዊ የውጊያ ጄቶችን ነው፤ 
ጄቶቹን በእጃችን ካስገባን ጦርነቱን የማሸነፍ እድላችን 
ሰፊ ነው ሲሉም ገልጸዋል።

የሩሲያ የጸጥታ ምክርቤት ምክትል ሊቀመንበሩ 
ዲሚትሪ ሜድቬዴቭ ምዕራባውያን ለኬቭ የሚያደርጉት 
የጦር መሳሪያ ድጋፍ ወደ ኒዩክሌር ጦርነት እንዳያስገባን 
ሲሉ ማሳሰባቸው ይታወሳል።

በጋዜጣው ሪፖርተር 

አዲስ አበባ፡- የአሜሪካ መንግሥት በቅርቡ 
በናይጄሪያ የሚካሄደውን ምርጫ “ዴሞክራሲያዊ ሂደት 
እያደናቀፉ ነው” ባለቻቸው በስም ባልተጠቀሱ ውስን 
የአገሪቱ ዜጎች ላይ የቪዛ ዕገዳ መጣሏን አስታወቀች።

የአሜሪካ የውጭ ጉዳይ መሥሪያ ቤት ኃላፊው አንቶኒ 
ብሊንከን ይህ በተወሰኑ የናይጄሪያ ዜጎች ላይ የተጣለውን 
የቪዛ ዕገዳ መንግሥታቸው ናይጄሪያ ለመደገፍ ያለውን 
አቋም የሚያንጸባርቅ ነው ብለዋል።

እርምጃው “ናይጄሪያውያን ሙስናን ለመዋጋት፣ 
ዴሞክራሲን ለማጠናከር እና የሕግ የበላይነትን 
ለማረጋገጥ ያላቸውን ጽኑ ፍላጎት ለመደገፍ አሜሪካ 
ያላትን ቁርጠኝነት ያሳያልም” ብለዋል።

አንድ የአሜሪካ ዲፕሎማት ስለተወሰደው እርምጃ 
ሲያብራሩ ዕገዳው የተጣለባቸው ግለሰቦች ወደ አሜሪካ 
እንዳይገቡ ክልከላ ተጥሎባቸዋል ካሉ በኋላ  “በናይጄሪያ 
የዴሞክራሲ ሂደትን በማደናቀፍ ተሳትፈዋል ወይም 
ተባብረዋል ተብለው የታመኑ በሚለው ፖሊሲ መሠረት 
ቪዛ አይሰጣቸውም” ብለዋል።

አሜሪካ ውስን የናይጄሪያግለሰቦች ላይ የቪዛ ዕገዳ ጣለች                                                                                                                  
ዲፕሎማቱ ጨምረውም ዕገዳው በግለሰቦቹ ላይ 

ብቻ የሚወሰን ሳይሆን ቤተሰቦቻቸውንም ሊያካትት 
እንደምችል ገልጸው፤ በተጨማሪም ውሳኔው አሁን ዕገዳ 
በተጣለባቸው ሰዎች ላይ የሚያበቃ እንዳልሆነ የውጭ 
ጉዳይ መሥሪያ ቤቱ ባወጣው መግለጫ ላይ አመልክቷል።

“በቅድመ ምርጫ፣ በምርጫው ወቅት እና 
ከምርጫው በኋላ በናይጄሪያ የዴሞክራሲ ሂደትን 
በማደናቀፍ ተሳትፈዋል የሚባሉ ግለሰቦች በዕገዳው 
ውስጥ ሊካተቱ ይችላሉ።”

አንቶኒ ብሊንከን እርምጃውን በተመለከተ በሰጡት 
ማብራሪያ፣ የመንግሥታቸው የቪዛ ዕገዳ ኢላማ ያደረገው 
የናይጄሪያ ሕዝብን ወይም መንግሥትን እንዳልሆነ 
ተናግረው፤ ይህ የአሜሪካ መንግሥት የቪዛ ዕቀባ እርምጃ 
ይፋ የሆነው በናይጄሪያ በሚገኘው የአሜሪካ ኤምባሲ 
ከፍተኛ ዲፕሎማት የሆኑት ሮልፍ ኦልሰን ተመሳሳይ ሃሳብ 
ከሰነዘሩ ከሁለት ወራት በኋላ ነው።

ባለፈው መስከረም እና ጥቅምት ወር ላይ በኤዶ እና 
ኦንዶ ግዛቶች የተካሄደው የገዢዎች ምርጫ በተቃረበበት 
ጊዜ፣ የአሜሪካ መንግሥት ተመሳሳይ የቪዛ ዕቀባ 
በአንዳንድ ሰዎች ላይ መጣሉን አሳውቆ ነበር።

ዩክሬን ትኩረቷን ዘመናዊ ተዋጊ ጄቶች 
ላይ አድርጋለች



አዲስ ዘመን  ዓርብ ጥር 19 ቀን 2015 ዓ.ምገጽ 12

ነፃ  ሃሳብ

ከ5ኛው ገጽ የዞረ

መንግስት ለህዝብ እምነት ማጣትና ለቅሬታው 
መከሰት መንስኤ ለሆኑ ጉዳዮች  ፖለቲካዊ  መፍትሄ 
ከመስጠት ይልቅ በተለመደው አካሄድ ጆሮ ዳባ 
ልበስ ማለትን የሚመርጥ ከሆነ ነው። በአንድ ወቅት 
የህዝብ አመኔታ ያጣ መንግስት በሌላ ጊዜ የህዝቡን 
ስሜት ተረድቶ በሚወስዳቸው እርምጃዎችና 
ውሳኔዎች የህዝብ አመኔታና ድጋፍ መልሶ ሊያገኝ 
ይችላል።

በተመሳሳይም በሆነ ወቅት የህዝብ እመኔታ 
የነበረው መንግስት በሌላ ወቅት አመኔታው 
ተሸርሽሮ መንግስትና ህዝብ ሆድና ጀርባ 
የሚሆኑበት አጋጣሚ ሊከሰት ይችላል። ይህ 
የሚያሳየው ዜጎች በመንግስታቸው ላይ አመኔታ 
የሚጥሉት መንግስት ለህዝብ ጥቅምና ፍላጎት 
እንደሚቆም እርግጠኛ ሲሆኑ ብቻ መሆኑን ነው። 
የመንግስት የመታመን ጉዳይ ሊመጣ የሚችለውም 
መንግስት ራሱ ስለ ራሱ መልካም ስራዎች ስላወራና 
ስለሰበከ ሳይሆን ዜጎች ራሳቸው መንግስት መልካም 
ነገር እየሰራላቸው መሆኑን በተጨባጭ ሲያዩና 
ሲገነዘቡ ብቻ ነው።

ዜጎች መንግስት ሁልጊዜ ወይም አብዛኛውን 
ጊዜ ትክክለኛውን ስራ እየሰራ ነው ብለው ሲያምኑ 
ከፍተኛ  እምነት ይጥሉበታል። በሌላ መልኩ 
ከዜጎች ፍላጎት ጋር የማይጣጣም ስራ እየሰራ ነው 
ብለው ሲያስቡ ደግሞ  አመኔታ ይነፍጉታል። ቁም 
ነገሩ የህዝብ አመኔታ መሸርሸር ገደቡን አለማለፉና 
በሀገር ላይ የከፋ ቀውስ አለማስከተሉን ማረጋገጥ 
ነው። 

የህዝብ አመኔታ ፋይዳው እጅግ ብዙ ቢሆንም 
በየተለያዩ የዓለም አቀፍ ድርጅቶች ሪፖርቶችና 
በህዝብ አስተያየት ጥናት ውጤቶች መሰረተ ዜጎች 
በመንግስት ላይ ያላቸው አመኔታ በበርካታ ሀገራት 
ከጊዜ ወደ ጊዜ እያሽቆልቆለ  (trust deficit) 
መጥቷል። በዚህም  ምክንያት በዓለም ዙሪያ የህዝብ 
ቅሬታ፣ አመጽና እና ግጭት ቁጥር እየጨመረ 
መምጣቱን ይጠቁማሉ። ደረጃው ይለያይ እንጂ 
የህዝብ አመኔታ መሸርሸር በማደግ ላይ ባሉ ሀገሮች 
ብቻ ሳይሆን የዲሞክራሲ ቁንጮ ተብላ በሚነገርላት 
አሜሪካ እና ሌሎች ምእራባዊያን ሀገራት ሳይቀር 
በተጨባጭ ሲከሰት ይስተዋላል። 

 ለምሳሌ አሜሪካውያን በአሁኑ ወቅት 
በመንግስት ላይ ያላቸው እምነት  ከምንጊዜም እጅግ 
በወረደ ደረጃ እንደሚገኝ የተለያዩ ጥናቶችና የህዝብ 
አስተያየት መለኪያ ባሮ ሜትሮች  ያመላክታሉ። 
Pew Research Center የተሰኘው ታዋቂ የጥናት 
ማእከል እ.አ.አ በ 2022 የህዝብ አመኔታን 
አስመልክቶ ይፋ ባደረገው አንድ ጥናት  ከአስር 
አሜሪካውያን  ሁለቱ ወይም 20%  ብቻ የሚሆኑት 
በመንግስት ላይ እምነት እንዳላቸው አመላክቷል። 
ይሁንና እ.አ.አ በ1958 በተደረገ የህዝብ አስተያየት 
ጥናት ሶስት አራተኛ  (3/4) የሚሆኑ አሜሪካውያን 
በመንግስታቸው ላይ አመኔታ የነበራቸው ሲሆን 
ይህም በሌሎች ጊዚያቶች ከነበረው ሁኔታ ጋር 
ሲነጻጸር ትልቅ ቁጥር ተደርጎ ይወሰዳል። 

ከዚያ በኋላ ግን በ1960 ዎቹ የበቬትናም 
ጦርነትን ተከትሎ እንዲሁም በ 1970 ዎቹ በሪቻርድ 
ኒክሰን አስተዳደር የወተር ጌት ቅሌት ባስከተለው 
መዘዝ እና  በሀገሪቱ በተከሰተው የኢኮኖሚ 
ቀውስ ምክንያት የህዝብ እምነት በከፍተኛ ደረጃ 
ለማሽቆልቆል ችሏል። ይህ ሁኔታ በ1990 መጨረሻ 
አካባቢ በሀገሪቱ የተከሰተውን የኢኮኖሚ እድገት  
ተከትሎ መሻሻል እያሳየ የመጣ ሲሆን ሴፕቴምበር 
9/2011 ከተከሰተው የኒዮዎርኩ የሽብር ጥቃት 
በኋላ የህዝብ አመኔታ እንደገና ሊያንሰራራ ችሏል። 
አሁን ደግሞ የህዝብ አመኔታ  እጅግ ዝቅተኛ ደረጃ 
ላይ እንደሚገኝ የተለያዩ ጥናቶች ያሳያሉ።

የህዝብ እምነት ማጣት በብዙ ሀገራት ከፍ ያለ 

የፖለቲካ ኪሳራ አስከትሏል። አሁንም በማስከተል 
ላይ ነው። ለምሳሌ የዲሞክራሲ የፖለቲካ ስርአትን 
በሚከተሉ ሀገራት በስልጣን ላይ ያሉ መሪዎች 
የሀገርና የህዝብን ጥቅም ወይም ፍላጎት ማሟላት 
አለቻሉም ተብሎ ሲታሰብ አልያም የዜጎች እምነት 
እየቀነሰ ሲሄድ  የሀገሪቱ ፓርላማ የመተማመኛ 
ድምጽ እንዲሰጥ በማድረግ መሪዎቹ በሀላፈነታቸው 
እንዲቀጥሉ ወይም ከስልጣናቸው ዘወር እንዲሉ 
የሚደረግበት አካሄድ እንግሊዝና ጃፓንን በመሳሰሉ 
ሀገራት የተለመደ ነው። 

በተመሳሳይም አንዳንድ መሪዎች የነደፉት ፖሊሲ 
ወይም ዕቅድ ድጋፍ አላገኝ ሲልና የመተማመኛ ድምጽ 
ሲነፈገው ስልጣናቸውን በገዛ ፈቃዳቸው ይለቃሉ። 
ከዚህ በተጨማሪም የህዝብ እምነት መልሶ ለማግኘት 
ይፋ ጥያቄ ሲያቀርቡ ይታያል።  ጃፓን ለዚህ ሁነኛ 
ማሳያ ናት። ጃፓን ውስጥ ጠቅላይ ሚንስትሮች 
የህዝብ አመኔታ ሲሸረሸር ፈጣን ፖለቲካዊ ውሳኔ 
በመወሰን ስልጣን ቶሎ በመልቀቅ ይታወቃሉ። 
ለምሳሌ ከ2006 እስከ 2012 ባለው ስድስት 
አመት ገደማ ጃፓን ስድስት ጠቅላይ ሚንስትሮችን 
ለዋውጣለች።  

በእንግሊዝም ተመሳሳይ ተሞክሮ አለ። በዚህ 
ረገድ ሀገሪቷ በስድስት አመታት ውስጥ አምስት 
ጠቅላይ ሚንስትሮችን ለውጣለች። ለምሳሌ በቅርቡ 
ተሹመው የነበሩት ሊዝ ትረስን ብንወሰድ ስልጣን 
ላይ የቆዩት ለስድስት ሳምንታት ብቻ ነው። እኚህ 
ጠቅላይ ሚኒስቴር ብዙ ሳይቆዩ ከስልጣን እንዲወርዱ 
የተገደዱበት ምክንያት ለገቡት ቃል አልታመኑም 
በሚል በደረሰባቸው ጫና ነው። የቀድሞው የእንግሊዝ 
ጠቅላይ ሚኒስቴር ዴቪድ ካሜሩን እና ቴሬዛ ሜይም 
ተመሳሳይ እጣ ያጋጠማቸው መሪዎች ናቸው።  

ሌላው ተቀባይነት ያለው (Legitimate) 
የመንግስት ሰርአትን ለመገንባትና የህዝብን እምነት 
ለማሳደግ ሀገራት ከሚወስዱት እርምጃዎች መካከል 
ከህዝብ ለሚቀርቡ ጥያቄዎችና ፍላጎቶች የፖሊሲ 
ሪፎርም፣ የህገ መንግስት ማሻሻያ (አሜንድመንት) 
እንዲሁም ተአማኒና ዲሞክራሲያዊ  ምርጫ  
በማድረግ ፖለቲካዊ ምላሽ መስጠት ነው። ከዚህ 
አኳያ  አሜሪካ ወደ 27 ጊዜ ፣ ፈረንሳይ 24 ጊዜ፣ 
ደቡብ አፍሪካ 17 ጊዜ፣ ህንድ 103 ጊዜ የህገ መንግስት 
ማሻሻያ ማድረጋቸው  ከዚሁ መሰረተ ሀሳብ በመነሳት 
መሆኑን  መገንዘብ ይቻላል። 

በሌላ በኩል አንዳንድ የአፍሪካ ሀገራትን ጨምሮ  
በርካታ የዓለም ሀገራት ለይስሙላ ብቻ ሳይሆን 
በተግባር ነጻ፣ ተአማኒና ዲሞክራሲያዊ የሆነ ምርጫ 
በማካሄድ ቅቡልነት (ሌጅትመሲ) ያለው  መንግስት 
ለመመስረትና ዲሞክራሲያዊ ሰርአትን ለመገንባት  
ጠንክረው እየሰሩ ይገኛሉ። በዚህ ረገድ በአህጉራችን 
ጋናን፣ ሴኔጋልን፣ ደቡብ አፍሪካን፣ ቦትስዋና… 
ለአብነት መጥቀስ ይቻላል።  በጥቅሉ እነዚህና 
መሰል እርምጃዎች  ከለውጥ ጋር ለመራመድ፣ የረጋ 
ሀገረ መንግስትን ለመመስረት እና የህዝብ አመኔታን 
ለማሳደግ በር ይከፍታሉ።  ችግሮች ሳያድጉ 
እንዲቀጩም ትልቅ ድርሻ አላቸው።

ወደ ኢትዮጵያ ስንመጣ መንግስትንና የመንግስት 
ስርአትን ያለማመን ችግር ዛሬ የተፈጠረ ሳይሆን 
በርካታ አስርት አመታትን ያስቆጠረ ነው። በታሪካችን 
በተለይ ከዘውዳዊ ስርዓት በኋላ መንግስትና ህዝብ 
ሆድና ጀርባ የሚያደረጋቸው በርካታ ግፍና ወንጀሎች  
በዜጎች ላይ ተፈጽመዋል።  ሀገሪቱ ለብዙ ዘመናት 
ህዝቡን በማፈን፣ በማስጨነቅ፣ እንዲሁም ግድያን 
ጨምሮ አሰቃቂ የሰብዓዊ መብት ጥሰቶችን ሲፈጽሙ 
በቆዩ መንግስታትና መሪዎች መዳፍ ስር ያለፈች 
በመሆኗ  አብዛኛው ህዝብ ለመንግስትና ለፖለቲካዊ 
ተቋማት ያለው አመለካከትና እይታ አሉታዊ 
እንዲሆን ከፍተኛ አስተዋጽኦ አድርጓል። “ፖለቲካን 
በሩቁ” የሚለው  የቆየ ሀገራዊ ብሂልም ይህንኑ ታሪካዊ 

እውነታ መሰረት ያደረገ ነው።
በኢትዮጵያ ውስጥ በህዝብ ስም ምለውና 

ተገዝተው ወደ ስልጣን የመጡ መንግስታትና መሪዎች 
በቃል አልገኝ ብለው ያሻቸውን ፖሊሲና ህግ ህዝቡ 
ላይ ሲጭኑበትና በተለያየ መንገድ  በደል ሲፈጽሙበት  
ስለኖሩ ለመተማመን በር ከዘጉ ምክንያቶች አንዱ ሆኖ 
ቆይቷል።  ቀደም ባሉት ሰርአቶች ገዢዎቹ ውግንናቸው 
ለህዝብ ጥቅም ሳይሆን የራሳቸውን ጥቅምና ፍላጎት 
ማደላደል ላይ ዋነኛ ትኩረታቸው አድርገው ሲሰሩ 
መቆየታቸው፣ የሚሰሯቸው ተግባራት የህዝብን 
ጥቅምና ፍላጎት የማይመጥኑ መሆናቸው ይታወቃል።

ሀገርን በማሳደግ ወደ ዲሞክራሲ ከማምራት 
ይልቅ ዲሞክራሲን የሚያቀጭጩ ተግባራትን 
በመፈጸም ሀገሪቱን ወደ አልተፈለገ አቅጣጫ ሲመሩት 
በርካታ አመታት ተቆጥረዋል።  በመሆኑም  እነዚህና 
ሌሎች  አላስፈላጊ ሁኔታዎች ተደማምረው  ህዝብና 
መንግስት የማይግባቡ አካላት እንዲሆኑ አድርጓል። 
በዛው ልክ መንግስትና የህዝብ አገልጋይነትም 
እንዲፋቱ አድርጓል። እነዚህ ሁኔታዎች ሄደው ሄደው 
ህዝብ ያለማመኑ ስሜት ወደ ቅሬታ ቅሬታው ደግሞ 
ወደ ብሶት እና ብሶቱ በጊዜ ሂደት ወደ ተቃውሞ 
እንዲያመራ ምክንያት ሆኖ አሁን እየታየ ያለው 
የለውጥ ሂደት ላይ ደርሰናል። 

በ2010 ዓ.ም  አጋማሽ የተደረገውን ሀገራዊ 
ለውጥ ተከትሎ ወደ ስልጣን የመጣው አዲሱ 
አመራር  በህብረተሰቡ ሲቀርቡ የነበሩ ቅሬታዎችን 
ለመፍታትና በህዝቡ ዘንድ ያለውን መጥፎ ስሜት 
ለመቀየር የተለያዩ የሪፎርም ስራዎችን ሲያከናውን 
ቆይቷል። በዚህም እስረኞችን በመፍታት፣ የቀድሞ 
የመንግስት አስተዳደር በአገዛዝ ዘመኑ ለፈጸማቸው 
ኢ-ፍትሀዊ ድርጊቶች ህዝብን ይቅርታ በመጠየቅ፣ 
በውጭ ሆነው ስርአቱን በትጥቅና በሰላማዊ መንገድ 
ሲቃወሙና ሲታገሉ የነበሩትን  ያለ አንዳች ቅድመ 
ሁኔታ ሀገራቸው እንዲገቡ አድርጓል። የተከሰሱባቸው 
ወንጀሎች እንዲሰረዙ በማድረግ ከህዝብ ጎን መቆሙን 
አረጋግጧል። በዚህ ሳቢያም ይህ መንግስት የኔ 
መንግስት ነው የሚል አስተሳሰብ ለመጀመሪያ ጊዜ 
በአብዛኛው ህዝብ ዘንድ ሊፈጠር ችሏል። ይሁንና 
ከተወሰኑ ወራቶች በኋላ መንግስት በብዙሃን ዘንድ 
በተወሰነ መልኩ  እምነት እያጣ እንዲሄድ ያደረጉ 
ምክንያቶች እዚህም እዚያም ተፈጥረዋል። 

በእስካሁኑ ሂደት በአንድ በኩል ሪፎርሙ ወደ 
ታችኛው የመንግስት እርከንና ልዩ ልዩ ተቋማት 
አልወረደም፤ የህግ የበላይነት እየተከበረ አይደለም 
የሚሉ ሃሳቦች ሲንጸባረቁ ይስተዋላል። በሌላ በኩል 
ደግሞ ከማህበራዊ እሴቶቻችንና ዘመናትን ካስቆጠረው 
ባህላችን ጋር የማይሄዱ  ሕገ-ወጥ እንቅስቃሴዎች  
በተደጋጋሚ ታይተዋል። 

 አልፎ አልፎ በየቦታው ሲከሰቱ የነበሩትን 
ግጭቶች፣ የሰላም መደፍረስ፣ የህዝብ መፈናቀሎች፣ 
ጽንፍ የወጣ የብሔረተኝነት አስተሳሰብ..ወዘተ 
ለዚህ ጥሩ ማሳያ ተደርገው ይጠቀሳሉ።  ከዚህ 
በተጨማሪም አልፎ አልፎ የግልጸኝነት፣ የተጠያቂነትና 
የፍትሀዊነት መርህና አካሄድን ጥርጣሬ ውስጥ የሚከቱ 
አንደምታዎች የሚነሱ እንደመሆኑ መጠን  በአንዳንድ 
ወገኖች ዘንድ ለፖለቲካ ቅሬታ መፈጠር ምክንያት 
ሲሆኑ ተስተውሏል።  

ይህንን ቅሬታ አስወግዶ መተማመን ለመፍጠር  
መንግስት ድክመቶቹን ማረም፣ በተለይ ደግሞ 
በማንኛውም ጉዳይ ላይ ግልጽነትንና ተጠያቂነትን  
ማስፈን፣ ወቅታዊ መረጃዎችን ተደራሽ ማድረግ፣ የህግ 
የበላይነትን ማክበርና ማስከበር ፣ ዜጎችን በመሰረታዊ 
ጉዳዮች ላይ ማሳተፍ፣ የሙስናና የመልካም አስተዳደር 
ችግሮችን ለመቅረፍ ቁርጠኝነቱን በተግባር ማሳየት 
ይጠበቅበታል። ይህን ደግሞ በየደረጃው ካሉ 
ባለሥልጣናቱ ሊጀምር እንደሚገባ የብዙዎች እምነት 
ነው።

መንግስት የህዝብ አመኔታን  እንዲያተርፍ  …  

የባለንብረት ስም ኤንቲ ኤች ትሬዲንግ ኃላ/የተ/የግ/ማ የሰሌዳ ቁጥር ኢት 03-01-78628 የተሽከርካሪው 
አይነት ደረቅ ጭነት ከ10 ኩንታል የበለጠ የሻንሲ ቁጥር  LZZ5ELND3FN083620 ሞዴል 
ZZ3257N3647A የሞተር ቁጥር WD61569*150907013147* የሊብሬ ቁጥር 0130287 ከላይ 
የተጠቀሰው የተሽከርካሪ ባለንብረት የተሽከርካሪ ሰሌዳ ጠፋብኝ ብለው በ15/5/2015 ዓ.ም አመልክተዋል፡፡  
ሠሌዳው ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 
ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን ፣ ይህ ባይሆን ግን ለአመልካች ተለዋጭ ሠሌዳ 
የምንሰጥ መሆኑን እንገልፃለን፡፡ 
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር ባለሥልጣን ቦሌ ቅ/ጽ/ቤት

የንግድ ምልክት ምዝገባ ተቃውሞ ጥሪ
1. አመልካች፡- Yiwu City Gemei Electrical Appliances Co., Ltd.  
   አድራሻ No.16772 Shop, District 2, International Trade City, Yiwu, Zhejiang,   
    China 
2. የማመልከቻ ቁጥር፦ FTM/13541  
     ማመልከቻው ገቢ የሆነበት ቀን፦ 24/10/2014  
3. የንግድ ምልክቱ ዓይነት፦ የቃልና ምስል  
4. ንግድ ምልክት፦  
 

 
5. ዓለም አቀፍ ምድብ፦ 8፥ 11 
6. ማመልከቻው የሚሸፍናቸው ምርቶች ወይም አገልግሎቶች:-
ምድብ 8፡- የፀጉር መቀሶች፤ መቀስ ለቤተሰብ አገልግሎት፤ የስፌት መቀሶች፤  የአትክልት መቀስ፤ 
የኤሌክትሪክ ፀጉር መቁረጫዎች፤ የጸጉር መጠቅለያ መቆንጠጫ፤ ጢም መቁረጫዎች፤ ለፀጉር 
ማጠፍያ የእጅ መሳሪያዎች፤ ፀጉርን የሚያስወግድ ወረንጦ፤ የሕፃን ፀጉር መቁረጫ። 
ምድብ 11፡- ፀጉር ማድረቂያዎች፤ ላይተርስ 

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል ስለሆነም ተቃዋሚ 
ካለ የጋዜጣ ማስታወቂያው በወጣ በ60 ቀናት ውስጥ የተጠቀሰው የንግድ ምልክት በመዝብ እንዳይገባ 
የሚያስችል ማስረጃ ለኢትዮጵያ አዕምሯዊ ንብረት ባለሥልጣን ካልቀረበ ምልክቱን የምንመዘግብ 
መሆኑን እናስታውቃለን። ስለሆነም ማንኛውም ግለሰብ ወይም የሕግ ሰውነት ያለው ተቋም ከባለቤቱ 
ፈቃድ ውጪ በዚህ ምልክት በሚጠቀም ወይም አስመስሎ በሚሰራ ላይ በህግ ይከሰሳል። 

የኢትዮጵያ አዕምሯዊ ንብረት ባለስልጣን

የአፈር ማዳበሪያ ለማጓጓዝ የወጣ ግልጽ የጨረታ ማስታወቂያ 
በአማራ ብሔራዊ ክልላዊ መንግሥት የግብርና ቢሮ የማዕከላዊ ጎንደር ዞን ግብርና 
መምሪያ ለ2015/2016 የምርት ዘመን አገልግሎት የሚውል ኤንፒኤስ ፣ ኤንፒኤስ 
ቦሮን፣ ኤንፒኤስ ዚንክ እና ዩሪያ የአፈር ማዳበሪያ ከፀሐይ ዩኒዬን እና ከሰላም 
ዩኒዬን ማዕከላዊ መጋዘኖች ወደ መ/ማህበራት አወዳዳሮ ለማጓጓዝ ይፈልጋል፡፡  
ስለዚህ በስራው ላይ ለመሳተፍ የምትፈልጉ የደረቅ ጭነት ማመላለሻ ባለንብረቶች ማኅበር (የግል 
ባለንብረቶች) በአዲሱ አደረጃጀት የብቃት ማረጋገጫ ከሚመለከተው አካል ማቅረብ የምትችሉ 
አጓጓዦች የማጓጓዣ ታሪፋችሁን  በማራገፊያ ጣቢያዎች ዝርዝር መሠረት በታሸገ ፖስታ በማቅረብ 
በጨረታ መሳተፍ ትችላላችሁ፡፡ 
1. ሎት 1  - ፀሀይ ዩኒዬን - ከጎንደር ማዕከላዊ መጋዘን በስሩ ባሉ መሰረታዊ ማህበራት መጋዘን  
2. ሎት 2- ሰላም ዩኒዬን - ከሳንጃ ማዕከላዊ መጋዘን በስሩ ባሉ መሰረታዊ  ማህበራት መጋዘን  
በግልጽ ጨረታ አወዳድሮ ማጓጓዝ ይፈልጋል ፡፡
በመሆኑም በጨረታው መወዳደር የምትፈልጉ 
	በዘርፉ የሚመለከተው የታደሰ ህጋዊ ንግድ ፈቃድ ያላቸሁ
	 የግብር ከፋይ ምዝገባ ሰርተፊኬት ያላችሁ 
	የተጨማሪ እሴት ታክስ የምዝገባ የምስክር ወረቀት ያላችሁ 
	ከዚህ በፊት በአፈር ማዳበሪያ የማጓጓዝ ተግባር ላይ መልካም አፈፈፃፀም ያላችሁ 

ተጫራቾች ከ70 ኩ/ል በላይ የሚጭኑ ተሽከርካሪዎችን የሚያቀርቡ ከሆነ ከፌዴራል ትራንስፖርት 
ባለስልጣን ተመዝግበው የተደራጁ ሆነው በዘመኑ የታደሰ የብቃት ማረጋገጫ ማቅረብ የሚችሉ 
ተጫራቾች ይህ ማስታወቂያ በአዲስ ዘመን ጋዜጣ ከወጣበት ቀን ጀምሮ ባሉት 15 ተከታታይ ቀናት 
ውስጥ ማዕከላዊ ጎን/ዞን/ገን/ኢ/ትብ/መምሪያ ቢሮ ቁጥር 22 በመምጣት የተሟላ የጨረታውን 
ዝርዝር ማስታወቂያና ሙሉ የጨረታ ሰነዱን መግዛት ትችላላችሁ። ጨረታው ጋዜጣው በወጣበት 
በ16ኛው እና በ17ኛው ቀን በጨረታ ማስታወቂያ ላይ በተጠቀሰው ቦታ፣ ቀንና ሰዓት ይከፈታል፡፡ 

ለበለጠ መረጃ
 ስልክ ቁጥር 0581110649 

ፋክስ ቁጥር 0581110965 መደወልና ፋክስ ማድረግ ትችላላችሁ 

በአማራ ብሔራዊ ክልላዊ መንግሥት ግብርና ቢሮ የማዕከላዊ 
ጎንደር ዞን ግብርና መምሪያ 

የጨረታ ማስታወቂያ
የአ/አ/ከ//ህብረት ሥራ ማህበራተ ኤጀንሲ፡-

ሎት 1 የኤግዚቢሽን እና ባዛር ልዩ ልዩ አገልግሎቶችን (ዲኮር ፣ ድንኳን፣ ዲጄ፣ መድረክ  መሪ፣ ፕሮቶኮል 
ጠረጴዛ እና ወንበር፣ የእንግዳ ወንበር፣ የባህል አልባሳት) በኪራይ አገልግሎት አወዳድሮ ማሰራት 
ይፈልጋል። 
የጨረታ መስፈርት 
1. ተጫራቾች በዘርፉ ሀጋዊ ፈቃድ ያላቸው፣ የበጀት አመቱን ግብር የከፈሉና ፈቃዳቸውን ያሣደሱ 

መሆን አለባቸው። 
2. የሚወዳደሩበትን ሰነድ ከነዋጋ ማቅረቢያው በታሸገ ኤንቨሎፕ ኮፒና ኦሪጅናል በመለየት ይህ 

ጨረታ ከወጣበት ቀን ጀምሮ ለ5 ተከታታይ ቀናት ማቅረብ የሚኖርባቸው ሲሆን ጨረታውም 
በ6ኛው ቀን ከጠዋቱ 4፡00 ሰዓት ላይ ታሽጎ 4፡30 ቢሮ ቁጥር 6 ይከፈታል፡፡ 

3. ማንኛውም ተጫራች የጨረታ ማስከበሪያ ከጠቅላላ ዋጋው 2% ለእያንዳንዱ ሎት በባንክ 
በተረጋገጠ CPO ማስያዝ ይኖርበታል፡፡ 

4. ማንኛውም ተጫራች ያሸነፈበትን ዕቃ ለማቅረብ አስቀድሞ ከመ/ቤቱ ጋር ውል መዋዋል አለበት ፡፡ 
5. ተጫራቹ በፌዴራል ወይም በክልል ገ/ኢ/ል/ቢሮ የአቅራቢዎች መዝገብ ላይ የተመዘገቡ 

ለመሆናቸው ማስረጃ ማቅረብ የሚችሉ መሆን አለባቸው፡፡ 
6. የጨረታውን ሰነድ የማይመለስ 100 ብር ለእያንዳንዱ ሰነድ በመክፈል ጨረታው ከወጣበት ቀን 

ጀምሮ ከቢሮ ቁጥር 6 መግዛት ይቻላል፡፡ 
7. የጠቅላላ የግዥ ዋጋ ከ10000 ሺህ ብር በላይ ከሆነ 2% ተቀናሽ ይሆናል፡፡ 
8. እጩ ተጫራቹ የተጨማሪ እሴት ታክስ ከፋይ ወይም ቫት ተመዝጋቢ መሆን አለበት። 
9. እያንዳንዱ ተጫራች የንግድ መለያ ቲን ቁጥር ማቅረብ ይኖርበታል፡፡ 
10. አሸናፊ ተጫራች ካሸነፈበት ጠቅላላ ዋጋ ላይ 10 % የውል ማስከበሪያ ማስያዝ ይኖርበታል። 
11. ማንኛውም እጩ ተወዳዳሪ በጨረታው ላይ ቅሬታ ካለው ለመ/ቤቱ የበላይ አካል አቤቱታ ማቅረብ 

ይችላል፡፡ 
12. ማንኛውም እጩ ተወዳዳሪ የጨረታ ሰነድ ለመግዛት በሚመጣበት ወቅት የንግድ  

ፈቃዱን ኦሪጅናል እና ኮፒ ይዞ መምጣት ይኖርበታል፡፡ 
13. መ/ቤቱ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ መብቱ 

የተጠበቀ ነው፡፡ 
ለበለጠ መረጃ 011-1-26-38-98 

የአዲስ አበባ ከተማ አስተዳደር ኅብረት ሥራ ኤጀንሲ

Invitation for Bids
Contract Identification No: Harar/CAP/W10/2022

1. The Harari  water supply & sewerage authority Harari Peoples Regional 
Government has allocated budget for the Construction of concrete elevated 
cascade aeration with elevated tanker 17 km away from Harar Town and 
intends to apply a portion of this budget for the construction of concrete 
elevated cascade aeration with elevated tanker.

2. The authority now invites sealed bids from eligible bidders and qualified 
contract for the Construction of concrete elevated cascade aeration with 
elevated tanker.

3. Interested eligible bidders may obtain further information from and inspect 
the bidding Documents at the address given below during office hours.

4. Qualifications requirements of Contractors are Renewed for 2015 E.C 
Construction license of grade WC 6, GC 6 & above, Renewed Trade license 
and Tax Paid Clearances Certificate, Registration for Value Added Tax 
(VAT) and  Tax Identification number (TIN).

5. A complete set of Bidding Documents in English language may be purchased 
by interested bidders on the submission of a written Application to the 
address given below and upon payment of anon-refundable fee of Ethiopian 
birr 2000.00 (Two thousand birr only).The method of payment will be in 
cash.

6. Bids must be delivered to the address given below before on 21st (Twenty 
one) Consecutive calendar days starting from 1st announcement date Up to 
10:00 am at closing date. Late bids will be rejected. Bids will be opened 
physically in the presence of the bidders or their legal representatives who 
choose to attend at the address below at 10:30 am of closing date.

7. All bids shall be valid for a period of Sixty (60) days after Bid opening and 
must be accompanied by a Bid Security of amount ETH. Birr 80,000.00 
(Eighty Thousand) in CPO of  local currency and in a form to be provided 
with the bidding document.

8. The Authority reserves the right to reject all of part of the bid.
9. Address. Harari peoples National Regional State 

Tel. 025-6-667531, 025-466-0022 Fax. 025-6-666518 
P.o.Box 198, Harar, Ethiopia

በአመልካች በወ/ሮ ባርኪቴ ከድር ሹክሬ ተወካይ አብድልዋሃብ ለዕሌ አህመድ እና በተጠሪ በአቶ ኑረዲን 
ከማል ሙክታር መካከል ባለው የባልና ሚስት የፍቺ ክስ ጉዳይ ተጠሪ በተከሰሱበት ጉዳይ መጥሪያ ለማድረስ 
በአድራሻቸው ያልተገኙ ስለሆነ ለጥር 30 ቀን 2015 ዓ.ም ከጠዋቱ 2፡30 ሰዓት በደቡብ ክልል በስልጤ ዞን ሳንኩራ 
ወረዳ ሸሪዓ ፍ/ቤት እንዲቀርቡ ሲል የደቡብ ክልል ስልጤ ዞን የሳንኩራ ወረዳ ሸሪዓ ፍ/ቤት አዟል፡፡

በደ/ብ/ብ/ሕ/ክ/መንግሥት በስልጤ ዞን የሳንኩራ ወረዳ ሸሪዓ ፍርድ ቤት

የባለንብረቱ ስም አቶ ፍቃዱ በየነ አስፋው የሰሌዳ ቁጥር 01-06714 ድሬ የተሽከርካሪ ዓይነት ትራይ ሳይክል የሻንሲ ቁጥር 
MCIA4CLB1AA000412 ሞዴል Force MINIDOR የሞተር ቁጥር D12101246 የባለቤትነት ደብተር ጠፍቶኛል ብለው 
በ15/05/2015 ዓ.ም. አመልክተዋል፡፡
በዚህ መሠረት ይህን ሊብሬ ወይቆ ያገኘ ወይም በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 
ቀን ውስጥ ለጽ/ቤቱ ሪፖርት እንዲያደርጉ እያስታወቅን በተባለው ጊዜ ገደብ ውስጥ ካላቀረቡ ለአመልካቹ ተለዋጭ ሊብሬ /
የባለቤትነት ማረጋገጫ ደብተር/ የምንሰጥ መሆኑን እንገልጻለን፡፡

የድሬዳዋ አስተዳደር ትራንስፖርትና ሎጅስቲክስ ባለስልጣን

የደ/ብ/ብ/ሕ/ክ/መ

Harari region Water Supply & 
Sewerage Authority

በከሳሽ የኢትዮጵያ መድን ድርጅት እና በተከሳሽ 1ኛ አቶ ንጉሤ ኃይሌ ይመኑ 2ኛ አቶ በላይ ተረፈ መካከል ስላለው 
የፍ/ብሔር ክርክር ጉዳይ ከሳሽ ፍ/ቤቱ በሰጠው ትዕዛዝ ተከሳሽ በፌ/መ/ደ/ፍ/ቤት የንግድና ኢንቨስትመንት 
ምድብ 4ኛ ባ/ኢ ችሎት እየታየ መሆኑን በዚህ ማስታወቂያ ጥሪ አውቀው መልሱን በጽሁፍ ለ29/05/2015 ዓ.ም. 
በ4፡00 ሰዓት በሬጅስትራር በኩል እንዲያቀርቡ እና ክስ ለመስማት በ30/05/2015 ዓ.ም. በ3፡40 ሰዓት ችሎት 
እንዲቀርቡ ፍ/ቤቱ አዟል፡፡	

የፌዴራል የመጀመሪያ ደረጃ ፍርድ ቤት ን/ኢ/ ምድብ ችሎት

ድሬዳዋ አስተዳደር

አዲስ አበባ  አስተዳደር

